
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri  

Imm. 02 Borgmesterip nalunaarutaa. 

Imm. 03  Ataatsimiititaliani siulittaasut nalunaarutaat. 

 

 Paasissutissiissutit 

Imm. 04 Kommunalbestyrelsimi ilaasortat 2011-mi akissarsiassaat pillugit paasissutissiissut. 

Imm. 05 Taxarnermi akigititat pillugit paasissutissiissut. 

Imm. 06 Maniitsumi nutaamik meeqqeriviliornissamut B-mik missiliuut pillugu 

paasissutissiissut. 

Imm. 07   Qeqqata Kommuniani Maniitsup Katersugaasiviani 2011-mit 2014 tikillugu 

sulinissamik pilersaarut pillugu paasissutissiissut. 

Imm. 08 Qeqqata Kommuniani Sisimiut Katersugaasiviani 2011-mit 2014 tikillugu 

sulinissamik pilersaarut pillugu paasissutissiissut. 

Imm. 09 Bethelip oqaluffia (oqaluffitoqqap) katersugaasiveqarnermi siunertamut 

atulerneqarnissaa siunertaralugu Namminersorlutik Oqartussanit pigineqarnerata 

Qeqqata Kommunianut nuutsinneqarnissaanik Sisimiut Katersugaasiviata 

qinnuteqaataa pillugu paasissutissiissut. 

Imm. 10 Kangaamiuni Pilersuisup illuutitoqaasa katersugaasivinngortinneqarnissaat 

siunertaralugu pisiarinissaannut qinnuteqaat kiisalu 2011-mut ukiunullu 2012-imit 

2014 tikillugu missiliuuteqarfiusunut ingerlatsinermi aningaasaliissuteqartoqarnis-

saanik qinnuteqaat pillugu paasissutissiissut. 

Imm. 11 Pisiniartarnermi politikki pillugu paasissutissiissut. 

Imm. 12 Nunap Immikkoortuisa Ineriartortinnissaannut Pilersaarut Qeqqata Kommuniata 

ilaatikkusutai pillugit paasissutissiissut. 

Imm. 13 Nunaannarmi Nuna tamakkerlugu pilersaarusiortarnermut akisussaaffimmik 

tigusineq pillugu paasissutissiissut. 

Imm. 14 Maniitsumi ineqarnermut akiitsut pillugit nassuiaat. 

 

 Aningaasaqarnermut tunngasut 

Imm. 15 Alliliissummut ingerlatsinissami aningaasanik qinnuteqaat (immikkut 

aningaasaliineq). 

Imm. 16 Ingerlatsinikkut 5 procentinik sipaarniuteqarnissaq. 

Imm. 17 2012-imi aningaasanut inatsisissamut sanaartugassatut kissaatigisat qinnutiginis-

saaat. 

Imm. 18 Nutaamik Utoqqaat Angerlarsimaffiliornermi sanaartornermi naatsorsuutit, 

Maniitsoq. 

Imm. 19 Qeqqani Inuussutissarsiutinut Siunnersuisoqatigiinnik kiffartuussinissamik 

isumaqatigiissut – 2011. 

 

 Suliassat nalinginnaasut 

Imm. 20 Aluminiumik aatsitsiviliornissamut atatillugu nunanit allamiunit sulisoqarneq. 

Imm. 21 Qimmeqarnermi qitsuuteqarnermilu ileqqoreqqusat akuersissutigineqarneri. 

Imm. 22 Qeqqata Kommuniani qummoroortaatinik tuniniaasarneq atuisarnerlu pillugit 

maleruaqqusaq. 

Imm. 23 Ulluunerani paaqqinnittarfiit ammartarnerisa matusarnerisalu 

allanngortinneqarnissaanik qinnuteqaat. 

Imm. 24 Imigassanik nioqquteqarsinnaanermut qinnuteqaat – Sisimiuni Kiosk Aku9, B-

426, Aqqusinersuaq 39. 

Imm. 25 Imigassanik kimittuunik kimikitsunillu sassaallernissamut akuerineqarnissaq 

pillugu qinnuteqaat – Maniitsup Katersortarfia. 

 

Imm. 26 Tamalaat. 

Ataatsimiinneq aallartippoq nal. 8:40 
Ataatsimiinneq videokonferenci atorlugu ingerlanneqarpoq. 
 
Peqataasut: 

Atassut 
Godmand Rasmuusen (ammasuni Tamalaat ilanngullugu peqataavoq) - Søren Alaufesen taarserlugu. 
Bitten Heilmann, Maniitsoq 
 
Inuit Ataqatigiit 
Anda Berthelsen, Sarfannguit 
Ane Marie Scmidt Hansen, Sisimiut 
Olga Berthelsen Ljungdahl, Sisimiut 
Regine Petrussen, Sisimiut – Katrine Larsen Lennert taarserlugu 
Beathe Poulsen, Atammik 
 
Siumut 
Hermann Berthelsen, Sisimiut 
Evelyn Frederiksen, Sisimiut 
Alfred Olsen, Sisimiut 
Efraim Olsen, Kangaamiut 
Hans Frederik Olsen, Sisimiut 
Morten Siegstad, Sisimiut 
Karl Davidsen, Maniitsoq – Imm. 02-miit peqataavoq 
 
Nalunaaruteqarlutik peqataanngitsut: 
Søren Alaufesen (A) 
Katrine Larsen Lennert (IA) 
Karl Lyberth (S) 
 
Nalunaaruteqaratik peqataanngitsut 

Imm. 01  Oqaluuserisassat akuersissutigineri 
 
Aalajangiineq 
Oqaluuserisassat akuersissutigineqarput, kisiannili Imm. 22 oqaluuserisassanit peerneqassaaq. 
 
Tamalaani apeqqutit: 
Ane Marie Scmidt Hansen (IA). Kommunip inissiaataani dekoderit pillugit. 
 
Godmand Rasmussen (A) 
1) Sivdleκ pillugu 
2) Innaallagissap akitsornera 
3) Imm. 14-ip eqqartornerani Ilaqutariinnermut pisortap ilaanissaa. 
 
 
 
 
Imm. 02  Borgmesterip nalunaarutaa 
 
Aalajangiineq 
Borgmesterip nalunaarutaa oqaaserineqartut ilanngullugit paasissutissatut tiguneqarpoq. 
 
 
 
 
Imm. 03  Ataatsimiititaliani siulittaasut nalunaarutaat 
 
Aalajangiineq 
Ataatsimiititaliani siulittaasut nalunaarutaat oqaaserineqartut ilanngullugit paasissutissatut 
tiguneqarput. 

Imm. 04 Kommunalbestyrelsimi ilaasortat 2011-mi akissarsiassaat pillugit paasissutissiissut 

Journalnr. 06.01.01 

Tunuliaqutaq 
Ukiup tullinut atatillugu kommunalbestyrelsimi ilaasortat akissarsiassaat ukiut tamaasa ukiup tullis-
saanut missingersuusiornermini kommunalbestyrelsip akuersissutigisarpai. Ulapaarnerup 
kingunerisaanik ajoraluartumik kommunalbestyrelsimut nunaqarfinnilu aqutsisunut ilaasortat 2011-mi 
akissarsiassaat missingersuutissatut siunnersuummi ilanngunneqanngitsoorsimapput. 
 
Maleruagassatigut tunngavissaq 
Borgmesterinik borgmesterillu tulliinik kiisalu kommunalbestyrelsimut nunaqarfinnilu aqutsisunut 
ilaasortanik il.il. akissarsiaqartitsineq pillugu Namminersornerullutik Oqartussat nalunaarutaat nr. 29, 
18. december 2008-meersoq (akissarsiat pillugit nalunaarut). 
 
Nalunaarutip nr. 29 decembarip 18-ni 2008-imeersumi takuneqarsinnaavoq: 
§ 1. Borgmesterip akissarsiassai kommunalbestyrelsimit taassuma atuuffianut aalajangersarneqas-
sapput. 
Imm. 2. Ukiumut tullermut missingersuusiornermut atatillugu borgmesterit tulliisa, kommunalbesty-
relsinut nunaqarfinnilu aqutsisunut ilaasortat, ataatsimiititaliani siulittaasut nunaqarfinnilu aqutsisuni 
siulittaasut akissarsiaasa annertussusissaat kommunalbestyrelsip aalajangersassavaa. 

§ 2. Borgmesteri ukiumut akissarsiaqartinneqassaaq annerpaamik Kalaallit Nunaanni ilinniagartuut 
kattuffiata Akademikernes Sammenslutning i Grønlandip (AS-G) isumaqatigiissuteqarfiini tjeneste-
mandinut akissarsiat pillugit isumaqatigiissutit qaqugukkulluunniit atuuttut naapertorlugit akissaa-
teqarfiit 38-iannut, nalinginnaasumik tapiissutit ilanngullugit, naapertuuttumik kisiannili nalingin-
naasumik akissaateqarfiit nikerarnerinut tapiissutit ilanngunnagit, aamma tapiissutit tamaasa eqqar-
saatigalugit 1.4. 1991 akit naapertorlugit ukiumut tunngaviusumik kr. 130.600-unik immikkut 
tapiissutitalimmut, aamma ukiumut tunngaviusumik kr. 174.130-nik immikkut tapiissutitalimmut, 
kiisalu aamma suli ukiumut tunngaviusumik kr. 12.100-unik immikkut tapiissutitalimmut, 
naapertuuttumik sulinngiffeqartarnerlu pillugu inatsit naapertorlugu immikkut 
sulinngiffeqarnersiuteqartitsiso-qassalluni. 
Imm. 2. Borgmesterip akissarsiai tunniunneqartassapput Kalaallit Nunaanni ilinniagartuut kattuffiata 
Akademikernes Sammenslutning i Grønlandip (AS-G) isumaqatigiissuteqarfiini tjenestemandit 
qaammammusiallit akissarsiaasa tunniunneqartarnerattut. 
Imm. 3. Borgmesterit Naalakkersuisut akuersisimatinnagit borgmesteritut akissarsiamik saniatigut 
nalunaarut manna malillugu kommunimi suliarititanut allanut akissarsiaqarsinnaanngillat. 

§ 5. Kommunalbestyrelsip kommunalbestyrelsimut ilaasortat aalajangersimasumik akissarsiaqartis-
savai amerlanerpaamik akissarsiap § 2, imm. 1-mi taaneqartup arfinilinngorlugu avinneranik ataat-
simik. 
Imm. 2. Akissarsiat tunniunneqartassapput kommunalbestyrelsimut ilaasortanut tamanut akissarsi-
assat amerlanerpaaffissaasa agguarneri assigiimmik annertussuseqartillugit. 
§ 7. Ataatsimiititaliani siulittaasunut ilassutitut aningaasarsianut kommunip aningaasartuutai tamar-
miusut ukiumut amerlanerpaamik akissarsiap § 2, imm. 1-imi taaneqartup affarisinnaavai. 

Pissutsit atuuttut 
Qeqqata Kommuniani qinikkat tulliuttut akissarsiaqartitaassapput: 
 
Kommunalbestyrelsi: ilaasortat 15-it, taakkunannga borgmesteri 1 tullersutaalu marluk 

 Ataatsimiititaliat 6-it, borgmesterip siulittaasuuffigisaa aningaasaqar-
nermut ataatsimiititaliaq ilanngullugu. 

 
Nunaqarfinni aqutsisut (4):  ilaasortat 16-it, taakkunannga siulittaasut 4-t 
  
Kommunalbestyrelsimi nunaqarfinnilu aqutsisunut ilaasortat akissarsiaat annertunerpaamiitinniar-
nerlugit taamatullu ataatsimiititaliat siulittaasuisa akissarsiassaat suliaannut naapertuuttumik 
aaqqinniarner,lugit kommunalbestyrelsip nammineerluni aalajangiiffigissavaa.  
 
Nalunaarut nr. 29, 18. december 2008-meersoq apriilillu 1-ani 2010-mi iluarsiissutit naapertorlugit 
akissarsiassat tulliuttutut isikkoqarput: 
 
Akissarsiassat naatsorsorneri annerpaamiitinniaraanni – tassa 01.04-mi iluarsiissuteqartoqassappat: 
 
Eqitsit 1 
Kommunalbestyrelsimi ilaasortat akissarsiaasa 
01.04.2011-imut (procentinik marlunnik miss.) 
iluarsiiffigalugit naatsorsorneri:       
        
Qeqqata Kommunia   01.04.-mut  01.04.2011-miit Akissarsiat  
Akissarsiat aalajangersorneri   qaammammut qaammammut 2011 
    (+ 2%)   
        
Borgmesteri 71.188 72.612 867.070 
        
Borgmesterip tullia siulleq 10.678 10.892 130.060 
Kommunalbestyrelsimi ilaasortaq 11.865 12.102 144.512 
 + Ataatsimiititaliami siulittaasoq 5.962 6.082 72.621 
           
Borgmesterip tullia aappaa 11.865 12.102 144.512 
+ Ataatsimiititaliami siulittaasoq 5.932 6.051 72.256 
           
12 Kommunalbestyrelsimi ilaasortat 142.376 145.223 1.734.139 
        
3 Ataatsimiititaliami. siulittaasut (- ØU) 17.797 18.153 216.767 
        
16 Nunaqarfinni aqutsisunut ilaasortat 94.917 96.816 1.156.092 
        
4 Nunaqarfinni aqutsisut siulittaasui (tapit)   23.729 24.204 289.023 
        
  396.309,67 404.236 4.827.052 

Tamanna ima paasineqassaaq, qinikkat 2011-mi akissarsiassaat ataatsimut katillugit 4.827.052 
koruuniussasut 01.04 2011-mi iluarsiissutissat ilanngullugit. 
 
Aningaasaqarnikkut allaffissornikkullu kingunerisinnaasai 
Akissarsiat iluarsiissutaat 2011-mi missingersuutinut ilanngunneqareermat anigaasaqarnikkut 
allaffissornikkutllu kinguneqassanngilaq. 
 
Qullersaqarfiup oqaaseqaatai 
Immikkut oqaaseqaatitassaqanngilaq. 
 
Allaffeqarfiup innersuussutaa 
Akissarsiat procentinik marlunnik iluarsiiffiunerisa ataatsimiititaliallu arfinilinniit tallimanut ikilinerisa 
saniatigut annertunerusutigut allannguuteqanngimmata, allaffeqarfik naliliivoq, aningaasaqarnermut 
ataatsimiititaliaq kommunalbestyrelsilu sinnerlugit borgmesteri aalajangiisinnaasoq. 
 
Allaffeqarfiup innersuussutaa 
Allaffeqarfiup innersuussutigissavaa, aningaasaqarnermut ataatsimiititaliaq kommunalbestyrelsilu 
sinnerlugit borgmesterip aalajangiiffigissagai: 
 

1. Kommunalbestyrelsimi nunaqarfinnilu aqutsisunut ilaasortat akissarsiat tamatigut 
annerpaaffigisinnaasaat malillugit akissarsiaqartinneqassasut, eqitsit 1 malillugu 

 
2. Aalajangiineq pillugu Aningaasaqarnermut ataatsimiititaliaq Kommunalbestyrelsi tullissaanik 

ataatsimiileruni ilisimatinneqassaaq, 
 
Borgmesterip suliamik suliaqarnera 
Allaffeqarfimmit innersuussutigineqartut decembarip 29-ani 2010-mi borgmesterimit 
akuersissutigineqarput. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap januaarip 4-ni 2011-mi immikkut ittumik ataatsimiinnermini 
suliaq paasissutissatut tiguaa. 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
Paasissutissatut tiguneqarpoq. 
 
Godmand Rasmussen isumaqataanani nalunaaruteqarpoq. 
 
Ilanngussat 
Ilanngussaqanngilaq 

Imm. 05 Taxarnermi akigititat pillugit paasissutissiissut 

Journalnr. 70.03.16 

Tunuliaqutaq 
Kommunalbestyrelsip taxanut akigititat nutaat 23.11.2010-mi ataatsimiinnermini akuersissutigai, 
taxanut angisuunut siamanit amerlanerusunit ilaasoqarsinnaasunut immikkut akeqartitsinissamut 
tunngasunik aalajangiinissamut Teknikkimut Avatangiisinullu Ataatsimiititaliaq ilanngullugu 
pisinnaatillugu. 
Ataatsimiititaliarlu peqatigitillugu piumaffigalugu, centraleqarneq pillugu inatsisinik misissuissasoq. 
 
Maleruagassatigut tunngavissaq  
Qeqqata Kommuniani taxanik angallassisinnaanermut kommunimi maleruaqqusaq. 
 
Pissutsit atuuttut 
Kommunalbestyrelsip akigititat tullinnguuttut akuersissutigai: 
 
Aallartinnermi aki 22 
Akigititaq 1, ulluinnarni 06 - 16 19 
Akigititaq 2, ulluinnarni 16 – 22 21 
Akigititaq 3, ulluinnarni 22 – 06, arfininn, sapaat nalliuttullu 25 
Utaqqinermi aki 325 
Kalittagarsornermi akitsuut 40 
 
Taxarnermi akigitinneqartut pillugit siusinnerusukkut suliaqarnermut atatillugu, taxanut 
anginernuinnaq siamanit amerlanerusunit ilaasoqartillugit akinik qaffasinnerusunik akeqartitsinissamik 
taxaatillit 2009-mi siunnersuuteqarnikuupput. Siunnersuut naapertorlugu akigititat ima 
isikkoqassapput: 
 
 1 – 4-nik 

ilaasoqarsinnaasut  
5 - ?-nik 

ilaasoqarsinnaasut 
Aallartinnermi aki 22 22 
Akigititaq 1, ulluinnarni 06 - 16 19 21 
Akigititaq 2, ulluinnarni 16 – 22 21 25 
Akigititaq 3, ulluinnarni 22 – 06, arfininn, sapaat 
nalliuttullu 

25 28 

Utaqqinermi aki 325 325 
Kalittagarsornermi akitsuut 40 40 
 
Centraleqarnermut tunngasumik apeqqummut tunngatillugu Politiit nalunaarutiginikuuaat, 
Maniitsumik aaqqiisimaneq aqqusinermi angallannikkut isumannaallisaaneq eqqarsaatigalugu 
isumannaatsuunngitsoq. Maniitsumi taxanik angallassisartut angallassiitigalutik oqarasuaat 
paarlakaallugu paarisarpaat. Politiit isumaqarput, sulisulimmik centraleqartariaqartoq, tamannalumi 
aamma kommunip taxaqarnermut maleruaqqusaani allassimavoq.  
 
Aningaasaqarnikkut allaffissornikkullu kingunerisinnaasai 
Taxanut anigisuunut immikkut akeqartitsinissamik siunnersuut kommunimi aningaasaqarnermut 
sunniuteqassanngilaq. 

Qullersaqarfiup oqaaseqaatai 
Oqaaseqaatitassaqanngilaq. 
 
Allaffeqarfiup naliliinera 
Kommuni Politiit naliliinerannik malinnittariaqarpoq, taxaatillillu naleqquttumik piffissalerlugit, 
soorlu qaammatit pingasut qaangiutsinnagit taxacentraleqalereersimanissaannik piumaffigalugit.  
 
Teknikkimut Avatangiisinullu immikkoortortap innersuussutaa 
Teknikkimut Avatangiisinullu immikkoortortap Teknikkimut Avatangiisinullu ataatsimiititalimut 
innersuussutigivaa, 
Taxat anginerit sisamanit amerlanerusunit ilaasoqartillugit atorneqartartussamik immikkut 
akeqartitsisarnissaq atuutilersinneqassasoq 
Maniitsumi taxaatillit sulisulimmik centraleqalernissaannut piumaffigineqassasut. 
 
Teknikkimut Avatangiisinullu ataatsimiititalimi suliap suliarinera 
Teknikkimut Avatangiisinullu ataatsimiititaliap decembarip 6-ni 2010-mi ataatsimiinnermini suliaq 
suliarivaa. 
Akuerineqarpoq oqaaseqaatitalerluguli sulisulimmik piaartumik taxacentraleqalernissaannik 
taxaatillilli piumaffigineqarnissaannik. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap decembarip 14-ani 2011-mi immikkut ittumik 
ataatsimiinnermini suliaq paasissutissatut tiguaa. 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
Paasissutissatut tiguneqarpoq. 
 
Ilanngussaq 
Ilanngussaqanngilaq 

Imm. 06 Maniitsumi nutaamik meeqqeriviliornissamut B-mik missiliuut pillugu 
paasissutissiissut 

Journalnr.  

Tunuliaqutaq 
Kitaa Arkitekteri B-mik missiliuutitalerlugu Maniitsumi nutaamik meeqqeriviliornissami 
pilersaarummut siunnersuusiornikuuvoq. 
 
Maleruagassatigut tunngavissaq  
Meeqqeriviliortitsineq kommunip suliassaqarfigaa, taamaattorli Namminersorlutik Oqartussat 
sanaartornermi aningaasartuutit affaat tikillugit tapiissuteqarsinnaalluni. Immikkut aningaasaliissutit 
Kommunalbestyrelsip akisussaaffeqarfianiipput. 
 
Pissutsit atuuttut 
Pilersaarummut siunnersuummi pineqarluni meeqqerivik quia pinnguartarfialu ilanngullugit 1160 m2-
isut annertussusilik. Meeqqerivik 6-inik initaqassaaq, meeqqanullu ukioqanngitsuniit 6-it tikillugit 
ukiulinnut katillugu 98-inut inissaqassalluni. 
B-mik missiliuut 17.572.568,00 koruuninik annertussuseqarpoq. Tassunga ilanngullugu pisattat 
600.000,-koruuninik naleqartut. Katillugit 18,2 mio. 
Taassuma m2-imut 15.149,00 koruuninik akeqarneratut naleqarpoq. 
B-mik missiliuut Teknikkimut Avatangiisinullu Immikkoortortami misissornereerpoq, 
piviusorsiortutullu isigineqarluni. 
 
Aningaasaqarnikkut allaffissornikkullu kingunerisinnaasai 
Kommunip missingersuutaani 13 mio.-nit imatut immikkoortitaapput: 
 
2010: 1 mio.   2011: 8 mio.   2012: 4 mio. 
 
Pisariaqartitat 18,2 mio.-t ima immikkoortitaapput: 
 
2010: 1 mio.   2011: 10 mio.   2012: 7,2 mio. 
 
2011-mi 2 mio.-inik 2012-imilu 3,2 mio.-inik immikkut aningaasaliisoqarnissaa 
pisariaqartinneqarpoq. Allatut aaqqiisoqassappat, pilersaarut annikillisinneqarsinnaavoq, 
tamaalisoqassappalli inissat ikinnerussallutik, taamaalillunilu meeqqerivitoqqat ilaat ataaseq 
pilersaarut malillugu matuneqarsinnaassanani. 
Namminersorlutik Oqartussanut qinnuteqarfigalugit misilinneqassaaq, iluatsitsisoqarnissaali 
ilimanarpallaarani. 
 
Qullersaqarfiup oqaaseqaatai 
Oqaaseqaatitassaqanngilaq. 
 
Allaffeqarfiup naliliinera 
M2-imut aki 15.149,- koruuni naleqquttorujussuuvoq, Sisimiunilu meeqqerivimmit 
sanaartorneqaleruttortumit akikinneerarsuulluni. Taamaattumik pilersaarummik 
annikilliliisoqassatinnagu akitigut apparsaaqqinnissaq piviusorsiornerunaviarani. 

Teknikkimut Avatangiisinullu Ataatsimiititaliap suliamik suliarinninnera 
Teknikkimut Avatangiisinullu Ataatsimiititaliap decembarip 6-ni 2010 ataatsimiinnermini suliaq 
suliarivaa. 
 
Teknikkimut Avatangiisinullu Ataatsimiititaliap innersuussutaa 
Teknikkimut Avatangiisinullu Ataatsimiititaliamiit, Aningaasaqarnermut Ataatsimiititaliamut 
Kommunalbestyrelsimullu innersuussutigineqassaaq, 
 
2011-mi 2 mio.-inik 2012-imilu 3,2 mio.-inik immikkut aningaasaliissoteqartoqassasoq 
 
Pilersaarummut siunnersuut suliarineqareersoq B-mik missiliuutitalik tunngavigalugu Kitaa 
Arkitekter-i pingaarnertut pilersaarusiorluni aallartissasoq. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap decembarip 14-ani 2010-mi ataatsimiinnermini 
innersuussutigineqartoq akuersissutigivaa. 
Kommunalbestyrelsi sinnerlugu borgmesteri akuersinissamut pisinnaatinneqarpoq. 
 
Borgmesterip suliamik suliarinninnera 
Kommunalbestyrelsi sinnerlugu borgmesteri decembarip 20-ani 2010-mi aalajangiivoq, 
 
2011-mi 2 mio.-inik 2012-imilu 3,2 mio.-inik immikkut aningaasaliissoteqartoqassasoq 
 
Pilersaarummut siunnersuut suliarineqareersoq B-mik missiliuutitalik tunngavigalugu Kitaa 
Arkitekter-i pingaarnertut pilersaarusiorluni aallartissasoq. 
 
Aalajangiineq pillugu kommunalbestyrelsi tullissaanik ataatsimiileruni ilisimatinneqassaaq, 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
Paasissutissatut tiguneqarpoq. 
 
Ilanngussat 
1. 05.11.2010-mi B-mik missiliuusiaq 
2. Pisattanut tunngasuni missiliuut 
3. A 0.11 Initaanut pilersaarutip titartagartaa, A 0.20 Saneraanit isigalugu, A 0.21 Takineranit 

isigalugu, A 0.30 Illup saava 

Imm. 07   Qeqqata Kommuniani Maniitsup Katersugaasiviani 2011-mit 2014 tikillugu 
sulinissamik pilersaarut pillugu paasissutissiissut 

Journalnr. 58.01 

Tunualiaqutaq 
Illoqarfinni katersugaasiviit ukiunut sisamanut pilersaarummik Katersugaasiveqarnermut 
ataatsimiititaliamut, Nunatta Katersugaasivianut Toqqorsivianullu nalunaaruteqartussaatitaanerat. 
 
Maleruagassatigut tunngavissat 
Katersugaasiveqarneq pillugu Inatsisartut Peqqussutaat nr. 6, 30. oktober 1998-imeersoq. 
 
Pissutsit atuuttut 
Katersugaasiviup aningaasaqarnerata siunissami allanngorsinnaanera eqqarsaatiginagu 
katersugaasivimmi pissutsit piviusut aallaavigalugit nalunaarusiaq suliarineqarpoq. 
 
Aningaasaqarnikkut allaffissornikkullu kingunerisinnaasai 
Kinguneqaatissaqanngilaq. 
 
Ilinniartitaanermut immikkoortortap innersuussutaa 
Ilinniartitaanermut Kulturimut Sunngiffimmullu ataatsimiititaliap tusaatissatut tigussagaa. 
 
Ilinniartitaanermut Kulturimut Sunngiffimmullu ataatsimiititaliami suliap suliarinera 
Ilinniartitaanermut Kulturimut Sunngiffimmullu ataatsimiititaliap decembarip 7-ani 2010-mi 
ataatsimiinnermini suliaq tusaatissatut tiguaa. 
Imm. Kommunalbestyrelsemut ingerlateqqinneqassaaq. 
Nunatta katersugaasivianut ingerlateqqinneqassaaq. 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
Paasissutissatut tiguneqarpoq. 
 
Ilanngussaq 
1. 2011-mit 2014 tikillugu sulinissamik pilersaarut, Maniitsup Katersugaaviani. 

Imm. 08 Qeqqata Kommuniani Sisimiut Katersugaasiviani 2011-mit 2014 tikillugu 
sulinissamik pilersaarut pillugu paasissutissiissut 

Journalnr. 58.01 

Tunualiaqutaq 
Illoqarfinni katersugaasiviit ukiunut sisamanut pilersaarummik Katersugaasiveqarnermut 
ataatsimiititaliamut, Nunatta Katersugaasivianut Toqqorsivianullu nalunaaruteqartussaatitaanerat. 
 
Maleruagassatigut tunngavissat 
Katersugaasiveqarneq pillugu Inatsisartut Peqqussutaat nr. 6, 30. oktober 1998-imeersoq. 
 
Pissutsit atuuttut 
Katersugaasiviup aningaasaqarnerata siunissami allanngorsinnaanera eqqarsaatiginagu 
katersugaasivimmi pissutsit piviusut aallaavigalugit nalunaarusiaq suliarineqarpoq. 
 
Aningaasaqarnikkut allaffissornikkullu kingunerisinnaasai 
Kinguneqaatissaqanngilaq. 
 
Allaffeqarfiup naliliinera 
Allaffeqarfiup nalilerpaa, Sisimiut Katersugaasivianit pigisanut toqqorsivik, umiatsiat, assit, 
pappiaraatit aamma amutsivimmit umiaq maskiinaatillu pillugit nalunaarusiaq suliarilluagaasoq. 
Taamaalilluni illuutit atorluarneqarnissaat iliuusissat pitsaapput, soorluttaaq pilersaarut pitsaasoq. 
 
Ilinniartitaanermut immikkoortortap innersuussutaa 
Ilinniartitaanermut immikkoortortap innersuussutigaa, 2011-mit 2014 tikillugu sulinissamik 
pilersaarut akuersissutigineqassasoq. 
 
Ilinniartitaanermut Kulturimut Sunngiffimmullu ataatsimiititaliami suliap suliarinera 
Ilinniartitaanermut Kulturimut Sunngiffimmullu ataatsimiititaliap novembarip 22-ani 2010-mi 
ataatsimiinnermini suliaq suliarivaa 
Innersuussut akuerineqarpoq. 
Immikkoortoq kommunalbestyrelse-mut paasissutissatut ingerlateqqinneqassaaq. 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
Paasissutissatut tiguneqarpoq. 
 
Ilanngussaq 
1. 2011-mit 2014 tikillugu sulinissamik pilersaarut, Sisimiut Katersugaasivia. 

Imm. 09 Bethelip oqaluffia (oqaluffitoqqap) katersugaasiveqarnermi siunertamut 
atulerneqarnissaa siunertaralugu Namminersorlutik Oqartussanit pigineqarnerata 
Qeqqata Kommunianut nuutsinneqarnissaanik Sisimiut Katersugaasiviata 
qinnuteqaataa pillugu paasissutissiissut 

Journalnr.  58.01 

Tunuliaqutaq 
Ajoqersuiartortitap Glahnip aallarniuteqarneratigut 1771-imi Holsteinsborg-imi ilagiit 
oqaluffiliariniagartik akilerniarlugu aaffanniartarnermit katersillutik aallartipput. Ajoqersuiartortitap 
kingoraartaata Jæger-ip katersineq nangippaa, 1772-imilu København-imi præstekollegiet-nut 
qinnuteqaat nassiunneqarluni kiisalu orsoq nappartat 60-it akilerneqarlutik. 
Oqaluffik Bethel-imik atserneqarpoq, 1775-imilu Kunngit pingasuni atoqqaartinneqarluni. 
Oqaluffiup pequteqqaavi ajoraluartumik amerlavallaarunnaarnikuupput.   
 
1774-1775-imi oqaluffiup sanaartorneqarmat isaariaq avannaata-tungaani qeqqaniissimagaluarpoq. 
Isaariaq taanna atorunnaarnikuuvoq, isikkorisimasaali pequtit pillugit allattugaatini 1775-imeersuni 
nassuiaatigineqarpoq. 
 
Isaariaq qanoq isikkoqarsimanersoq niuertoqarfik Holsteinsborg pillugu imilersarissanik Arøe-p 
qalipagai 1824-p missaannersuni takuneqarsinnaavoq. 
 
Oqaluffitoqqamut isaariaq qanga nuunneqarsimanersoq paasiniarneqaraluarami 
paasineqarsinnaasimanngilaq. 1820-kkut naajartornerani 1840-kkut aallartisimalernerani pisimassaaq. 
 
Oqaluffitoqaq 1928-mi atuarfinngortinneqarami isaariaa avannaata-tungaanut nooqqinneqarpoq. 
Ilutigitillugu igalaat arfineq-marlunngortillugit kujataata tungaa sisamanik nutaanik 
igalaalerneqarpoq. Atuartitsiviit marluusut qaammaarinnerulerput. Allanngortiterinermi tassani 
oqaluffitoqqap iluseqqaava allanngortinneqarpoq. 
 
Oqaluffitoqqap 1900-kkut aallartisimalernerani isikkuanut 1970-imi allanngortinneqarpoq. 
Avannaata-tungaani matut peerneqarpoq, sanerailu tamarmik pingasunik igalaalerneqarlutik. 
Oqalugffitoqqap iluani init taakku marluk ataatsimoortinneqarput, oqaluffitoqqallu kangiatungaani 
perusuersartarfiliisoqarlunilu iggaveerannguamik pilersitsipput. 
 
Maleruagassatigut tunngavissat 
Eqqissisimatitsisarneq aamma allatigut kulturikkut eriagisassanik kulturikkut kingornussatut iller-
suineq pillugu Inatsisartut Inatsisaat nr. 11, 19. maj 2010-meersoq. 
 
Pissutsit atuuttut 

Sisimiuni oqaluffitoqaq pillugu Kalaallit Nunaanni oqaluffeqarnerup kiisalu Namminersorlutik 
Oqartussani KIIIN akornanni allakkatigut attaveqaqatigiinnerit arlaqarput. 
Allakkat Biskop Sofie Petersen-imut 2010-mi maajip 27-ani kiisalu Naalakkersuisoq Mimi Karlsen-
imut allakkat 2010-mi aggustip 19-iani nassiunneqarput. 

Namminersorlutik Oqartussat ima akissuteqarput: ”Oqariartuut Katersugaasiveqarnermut, qinnu-
teqartuunera tunngavigalugu oqaluffitoqaq Kommuunimut tunniunneqarnissaa, Namminersorlutik 
Oqartussat KIIIN-ip Qeqqata Kommuniata, oqaluffitoqaq tigujumaneraa akissut utaqqillugu.  
Siunnersussavatsigillu kommuunit attavigissagit tassunga apeqqummut, kommuunilu allakkioqqul-
lugu uppernarsarlugu akeqanngitsumik B-114-i, tigujumaneraa”   
Sisimiut Kommunerisimasaa 2008-mi juunip 21-ani oqaluffitoqqap atorneqarnissaanut tunngatillugu 
innuttaasut oqaluffitoqqami oqallitsinneqarput. Oqaluffitoqaq oqalugiartarfittut, saqqummersitsivittut 
kiisalu ernarsoqatigiit sungiusartarfiatutt il.il. atorneqarsinnaaniassat 
oqaluffitoqqap Sisimiuni innuttaasunut utertinneqarnissaa inuttaasut kissaatigaat, soorluttaaq 
oqaluffitoqqap nutarterneqarnissaanut aningaasanik katersisussanik suleqatigiissititamik 
pilersitsisoqassasoq kissaatigineqartoq. 
 
Aningaasaqarnikkut allaffissornikkullu kingunersinnaasai 
Oqaluffitoqqap iluarsartuunneqarnissaanut aningaasartuutissat nalilersoneqarnissaat pillugu 2010-mi 
januaarip 21-ani Sisimiut Katersugaasivianit Anne Bahnson-ip Rambøll-ikkut misissuitippai. 
Ingerlatsineq, pisataajaaneq, ingutserineq, sanasut suliassaannut, qalipaasut suliassaannut, 
innaallagisserisut suliassaannut, ruujorilerisunut naatsorsuutiginngisamillu suliassanut aningaasat 
ilanngukkaanni nutarterinissaq 560.000 koruuninik naleqassaaq.  
 
Qullersaqarfiup oqaaseqaatai 
Ingerlatsineq aammalu aserfallatsaaliineq Katersugaasiviup aningaasaliissutitineqartut iluanni 
ingerlanneqassaaq. 
 
Allaffeqarfiup naliliinera 
Allaffeqarfik isumaqarpoq, oqaluffitoqqap Sisimiuni innuttaasunut utertinneqarnissaanut 
tunngatillugu suliaq sivisuumik ingerlanneqarsimasoq, maannakkullu Qeqqata Kommuniata 
oqaluffitoqqamik akiuliutitaqanngitsumik tigusiniarneranut tunngatillugu Namminersorlutik 
Oqartussat uppernarsaanissamik qinnuteqarluni. Oqaluffitoqqap tigunissaa akuersissutigineqassasoq, 
oqaluffitoqqallu nutarterneqarnissaanut tunngatillugu suleqatigiissitaq aningaasaateqarfinnut 
qinnuteqassasoq kiisalu nutarterinissamut aningaasanik pissarsiniarniermut innuttaasut 
ikiuunnissaannik qinnuigineqassasut, suliassarlu piaartumik aallartinneqarluni. 
 
Ilinniartitaanermut Immikkoortortap innersuussutaa 
Sisimiuni Ilinniartitaanermut Immikkoortortap Ilinniartitaanermut, Kulturimut Sunngiffimmullu 
ataatsimiititaliamut innersuussutigaa, Sisimiuni oqaluffitoqqap tigunissaa akuersissutigineqassasoq, 
suliarlu aningaasaqarnermut ataatsimiititaliamit aalajangiiffigineqartussanngorlugu ingerlateqqissagaa. 
 
Ilinniartitaanermut Kulturimut Sunngiffimmullu ataatsimiititaliami suliap suliarinera 
Ilinniartitaanermut Kulturimut Sunngiffimmullu ataatsimiititaliap decembarip 7-ni 2010 
ataatsimiinnermini innersuussut akuerssutigivaa. 

Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap decembarip 14-ani 2010-mi ataatsimiinnermini suliaq 
suliarivaa, Sisimiunilu oqaluffitoqqap tigunissaa akuersissutigalugu. 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
Paasissutissatut tiguneqarpoq. 
 
Ilanngussat 
1. oqaluffitoqqap iluarsartuunneqarnissaanut Rambøll-ip naliliinera. 
2. Biskop Sofie Petersen-imut allakkat 2010-mi maajip 17-ani ullulerneqartut 
3. Naalakkersuisoqarfimmut KIIIN-imut 2010-mi aggustip 19-iani allakkiaq. 
4. Naalakkersuisoqarfik KIIIN-imit akissuteqaat. 

Imm. 10 Kangaamiuni Pilersuisup illuutitoqaasa katersugaasivinngortinneqarnissaat 
siunertaralugu pisiarinissaannut qinnuteqaat kiisalu 2011-mut ukiunullu 2012-imit 
2014 tikillugu missiliuuteqarfiusunut ingerlatsinermi aningaasaliissuteqartoqarnis-
saanik qinnuteqaat pillugu paasissutissiissut 

Journalnr. 58.01 

Tunuliaqutaq 
Kangaamiuni niuertorutsip illuutikui B-87 aamma B-88, kiassaateqarfik ilanngullugu Pilersuisup 
tuniniarpai. 1996 naajartuinnartoq Kangaamiuni nunaqarfimmi aqutsisut illuutit Kangaamiuni illuutit 
pisoqaanersaammata eriagisassatut pigerusullugit soqutiginnissimapput. Tassunga atatillugu 
nunaqarfimmi aqutsisut eqqartorpaat, illut taakku nunaqarfimmi katersugaasivittut atorneqassasut. 
 
Maleruagassatigut tunngavissat  
Katersugaasiveqarneq pillugu Inatsisartut peqqussutaat nr. 6, ulloq 30. Oktober 1998-meersoq. 
 
Pissutsit atuuttut 

Aningaasaqarnermut ataatsimiititaliap 2009-mi marsip 10-ani ataatsimiinnermini aalajangerpaa, 
Kangaamiuni B-87 aamma B-88 katersugaasivittut atorneqarnissaat pillugu akiliutitaqanngitsumik 
tunniunneqarsinnaanersut paasiniarlugu Pilersuisumut saaffiginnissuteqartoqassasoq. 
 
KNI Pilersuisoq A/S-ip 2009-2010-mi nalunaarutigaat, B-87 aamma B-88 katillugit 75.000 koruu-
nilerlugit pisiarineqarsinnaasut. 
 
Kangaamiuni nunaqarfimmi aqutsisut 2011-mi januaarip tallimaani immikkut ataatsimiinnermini 
akuersissutigaat, B-87 aamma B-88 75.000 koruunilerlugit pisiarineqassasut, Maniitsumilu Teknik-
kimut Avatangiisinullu Immikkoortortap teknikkikkut naliliinera naapertorlugu illut 100.000 koruunit 
tikillugit iluarsartuunneqarsinnaanissaat aamma akuersissutigalugu. Pisiarinissaannut iluarsartuunne-
qarnissaannullu aningaasartuutissat Maniitsumi Kommunalbestyrelsiusimasup 1997-imi kontumit 
pilersissisimasaanit matussuserneqassapput. Ullumikkkut konto taanna 90-02-20-90-04 Kangaamiuni 
Katersugaasivissaq 194.006,71 koruuninik uninngasuuteqarpoq. 
 
Kangaamiuni katersugaasivissap ingerlanneqarnissaanut Maniitsumi Katersugaasiviup pisortaa Tea 
D. Christensen, 2011-mi ukiunullu 2012-imit 2014 tikillugu missiliuuteqarfiusunut ingerlatsinissami 
missingersuutissanik siunnersuusiornikuuvoq. 2011-mi ingerlatsinissamut katillugit 74.000 koruunit 
missingersuusiarineqarput, tassungalu atatillugu sapaatip akunneranut akunnerni tallimani sulisartus-
samik atorfinitsitsinissaq ilanngullugu missingersuusiarineqarluni. Ukiunut missiliuuteqarfiusunut 
ingerlatsinissami aningaasartuutissat katillugit 110.000 koruuninut missingersuusiarineqarput, 
tassungalu atatillugu sapaatip akunneranut akunnerni qulini sulisussap suliffissai qaffanneqarlutik. 
 
Kangaamiuni nunaqarfimmi aqutsisut 2011-mi januaarip tallimaani ataatsimiinnermini aalajangerpaat, 
katersugaasivissap ingerlanneqarnissaanut aningaasaliissutissanik Kommunalbestyrelsimut qinnute-
qassallutik, tassungalu atatillugu Maniitsumi katersugaasivimmi pisortamit ikiorserneqarnissartik 
kissaatigalugu. 
 
Kangaamiuni katersugaasivittaarnikkut 2011-mi sapaatip akunneranut akunnerni tallimani, ukiunilu 
2012-imit 2014 tikillugu sapaatip akunneranut akunnerni qulini sulisartussamik atorfinitsitsisoqas-
saaq. 

Aningaasaqarnikkut allaffissornikkullu kingunerisinnaasai 
Ingerlatsinissami missingersuutissatut siunnersuutigineqartoq 2011-mi kommunimut 74.000 koruuni-
nik naleqassaaq, ukiunullu 2012-imit 2014 tikillugu missiliuuteqarfiusunut ukiumut 110.000 koruuni-
nik naleqassalluni. 
 
Qullersaqarfiup oqaaseqaatai 
Oqaaseqaatissartaqanngilaq. 
 
Allaffeqarfiup naliliinera 
Kangaamiormiunut, aammali tikeraat katersugaasivikkut nunaqarfiup kulturianik misigisaqarsinnaa-
nissaat anguniarlugu Kangaamiuni katersugaasiviliortoqarnissaa Kangaamiuni nunaqarfimmi aqutsi-
sut 1997-imili ilungersuutigalugu sulissutigaat. 
 
Nunaqarfimmi aqutsisuni suliap suliarinera 
Kangaamiuni nunaqarfimmi aqutsisut februuarip 8-ani 2011-mi ataatsimiinnerminni suliaq suliarivaat. 
 
Ilinniartiaanermut Kulturimut Sunngiffimmullu ataatsimiititaliami siulittaasup suliamik suliaqarnera 
Ilinniartiaanermut Kulturimut Sunngiffimmullu ataatsimiititaliami siulittaasup februaarip 9-ani 2011-
mi suliaq suliarivaa. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap februaarip 15-ani 2011-mi ataatsimiinnermini suliaq suliarivaa, 
tulliuttullu akuersissutigalugit 
 
Pisiarinissaanut iluarsartuunneqarnissaanullu: 

• B-87 aamma B-88 katillugit 75.000 koruunilerlugit pisiarineqassasut, 100.000 koruunillu 
tikillugit iluarsartuunneqassasut. 

• Konto 90-02-20-90-04 – Kangaamiuni katersugaasivissaq – massakkut 194.006,71 koruuni-
nik aningaasartaqartoq aqqutigalugu illut pisiarineqassasut. 

 
2011-mi ingerlatsinermut: 

• Kangaamiuni katersugaasivissap 2011-mi ingerlanneqarnissaanut nunaqarfimmi aqutsisut 
aningaasanit nammineq atugassaanit 60.000 koruuninik matussuserneqassasoq. Konto 90-02-
20-90-04 – Kangaamiuni katersugaasivissaq – aqqutigalugu illut pisiarineqareerpata, iluar-
sartuussinissamullu aningaasartuutissat matussuserneqareerpata, aningaasat sinneruttut 2011-
mi ingerlatsinissamut atorneqassapput. 

 
Ukiunut 2012-imit 2014 tikillugu missiliuuteqarfiusunut: 

• 2012-imit 2014 tikillugu sapaatip akunneranut akunnerit qulit akissarsiassatut 
tunniunneqartussatut ingerlatsinissami missingersuutigineqartut akunnernut tallimanut appar-
tinneqassapput, taamaaliornikkut ingerlatsinermi missingersuutitigut 24.000 koruunit sipaa-
rutigineqarsinnaammata. Tamatuma kingunerisaanik ukiumut ingerlatsinermi missingersuutit 
86.000 koruuniussapput. 

• 2012-imit 2014 tikillugu ingerlatsinermi 86.000 koruunit missingersuutigineqartut nunaqar-
fimmi aqutsisut aningaasat namminneq atugassaannit matussuserneqassapput. 

Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
Paasissutissatut tiguneqarpoq. 
 
Ilanngussat 
1. B-87-88-ip pisiarineqarnissaa iluarsartuunneqarnissaalu  
2. 2011-mi katersugaasivimmik ingerlatsineq 
3. Ukiut 2012-imit 2014 tikillugu missiliuuteqarfiusut 
4. Kangaamiuni nunaqarfinni aqutsisut ulloq februuarip 8-ani ataatsimiinnerat 

Imm. 11 Pisiniartarnermi politikki pillugu paasissutissiissut 

Journalnr. 10.00 

Tunuliaqutaq 
Aningaasaqarnermut ataatsimiititaliap pisiniartarnermi politikkissaq siunnersuusiorpaa. Peqatigitil-
lugulu aamma pisiniartartussanik suleqatigiissitassat pilersinneqarlutik, taamatullu aamma pisiniar-
tarnissami ilitsersuut pisiniartarnissamilu isumaqatigiissutissaq piareersarneqarlutik. 
 
Maleruagassatigut tunngavissaq 
Karseqarnermi naatsorsuuserinermilu malittarisassat imm. 9.4-aani pisiniartarnissamut tunngasutigut 
allaqqasoqarpoq, pisiniartarnermi politikki aningaasaqarnermut ataatsimiititaliap akisussaaffigigaa. 
 
Pissutsit atuuttut 
Allaffeqarfiup periarfissat assigiinngitsut misissorpai, tassa kommunip pisiniartarnera pitsaaneruler-
sinniarlugu. 
Pisiniartarnermi politikkissami ilanngussami arlalissuarnik anguniagaqarnissaq tunaartarineqarpoq, 
matumani aningaasaqarneq, illoqarfimmi pisiniartarnissaq, avatangiisit, ataatsimoortumik pisiniar-
tarnissaq il.il. pingaartillugit. 
 
Aaqqissuussaanikkut pisiniartartoqarnermi pisortatut atorfimmik pilersitsinissaq nalilersuiffigineqar-
poq, illulli avataani aaqqissuussinikkut pissutsit nunattalu isorartunera patsisaallutik, aaqqissuussaa-
nikkut taama aaqqiinissaq piffissaq qanittoq isigalugu naleqquttuusorinarani. Tassunga taarsiullugu 
pisiniartarnermi suleqatigiit arlariisillugit Sisimiuni Maniitsumilu pilersinneqassapput, taakkulu 
kommunimi pisiniartarneq ataqatigiissaarlugulu pitsanngorsassavaat. 
 
Taamatuttaaq pisiniartarnermi ilitsersuutissaq suliarineqarpoq, pikkorissartitsinissallu eqqarsaataallu-
tik, taamaalilluni politikkikkut anguniakkanut naapertuunnerusumik kommunip pisiniartartui pitsaa-
nerusunik atortussaqalerniassammata pisiniartarnerminnilu pitsaanerusumik ilisimasaqalerniassam-
mata. 
 
Aningaasaqarnikkut allaffissornikkullu kingunerisinnaasai 
Pisiniartarnissami politikkissaq nammineq aningaasaqarnikkut allaffissornikkulluunniit annertune-
rusumik kinguneqartussaanngilaq, naatsorsuutaallunili pisiniartarnermi isumaqatigiissusiornertigut 
kommunillu suliffeqarfiutaani pisiniartarnerisa pitsanngorsarnerisigut aningaasaqarnikkut pisiallu 
pitsaanerulernerinik malunniukkumaartut. 
 
Allaffeqarfiup naliliinera 
Allaffeqarfik naliliivoq, pisiniartarnermi politikkeqarnissaq kommunimi pisiniartarnikkut pitsanngui-
nernut aqqutissiuussissasoq. Pisiniartarnermi politikkeqarnikkut kommunip avataaniit pisiniartarfii 
kommunillu anguniagai nakkutigineqarnerulissapput. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap februaarip 15-ani 2011-mi ataatsimiinnermini suliaq suliarivaa, 
pisiniartarnermilu politikkissaq akuersissutigalugu. 
 



Kommunalbestyrelsip februaarip 24-ani 2011-mi ileqquusumik ataatsimiinnerata 01/2011-p 
imaqarniliornera 

                                                                                 Qeqqata Kommunia 
 

21 
 

Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
Paasissutissatut tiguneqarpoq. 
 
Ilanngussaq 
1. Pisiniartarnermi politikkissatut siunnersuut 

Imm. 12 Nunap Immikkoortuisa Ineriartortinnissaannut Pilersaarut Qeqqata Kommuniata 
ilaatikkusutai pillugit paasissutissiissut 

Journalnr. 16.01 

Tunuliaqutaq 
Naalakkersuisut 2010-mi namminersorlutik oqartussaanermik isumalioqatigiissitap nalunaarusiaanit 
allaaveqartut nunap immikkoortuini anguniagassatut pilersaarutit aalajangiuppaat, tamatumani 
sulinissap pingaartinneqarnerunissaa aqqutissiuunniarlugu, tamannami inuiaqatigiinni ineriartortitsi-
nermi politikkikkut siunniussanik aallaveqartumut aqqutissaammat. 
 
Nunap immikkoortuini ineriartortinnissaanut pilersaarut – anguniagaq 
"Nunap immikkoortuisa ineriartortinnissaannut pilersaarut inuiaqatigiit imminnut napatittut ineri-
artornissaannut pitsaasumik toqqammavissiissaaq, kikkut tamarmik ineriartornissaminnut nammi-
nerlu pilersornermikkut inuunerup ingerlannissaanut periarfissaqarlutik." 
 
Maleruagassatigut tunngavissaq 
NIIP Naalakkersuisunit suliniutaavoq, piffissallu ingerlanerani imaasinnaalluarluni inatsisitigut 
toqqammaviusussat allanngortinneqartut, tamatumuunami Kalaallit Nunaata siunissaami imminnut 
nammassinnaanerata pitsaanerusumik toqqammavissaqarnissaa qulakkaarneqarsinnaassammat. 
 
Pissutsit atuuttut 
Qeqqata Kommuniata siunnersuutaani, suliamut matumunnga ilanngussatut ilanngunneqartoq, 
Kalaallit Nunaanni inuutissarsiutitigut unammillernikkut patajaannerusumik killiliussaqarnikkut 
piumasaqaatit inissinneqarnissaat pingaarnertut aallaavigineqarpoq. 
 
Pingaartillugit samminiakkat pingasut: 

• Nunaannaq. 
• Teknikki nutaaliornerlu 
• Angallannikkut attaveqaatit 

 
Saqqummiussami pingaarnertut aallavigineqarlutik kommunimi pilersaarutit siusinnerusukkulli oqalli-
sigineqarsimasut, ingerlariaqqinnissamilu Namminersorlutik Oqartussat oqaloqatiginerini pilersaarutit 
toqqartukkat ineriartortinneqarnissaat periarfissaqarluassalluni, taamalillunilu aporfissat unamminar-
tortaalu ersarissarneqassallutik. Pilersaarutit ilaanni imaassinnaalluni inatsisitigut malittarisassatigul-
luunniit atuuttutigut allanngortitsinerit pisariaqassasoq. 
 
Saqqummiussaq nassiunneqarpoq, tassa politikkikkut akuersissutaaqqaarnissaat piffissaliussat patsi-
saallutik periarfissaqanngimmat. 
 
Aningaasaqarnikkut allaffissornikkullu kingunerisinnaasai 
Suliaq manna aningaasaqarnikkut allaffissornikkullu imaaliinnaq sunniuteqartussaanngillaq, inger-
lariaqqinnissamili ineriartortitsinissami pilersaarutinillu allartitsinissami allaffissornikkut suliassaqa-
ngaatsiarnissaq naatsorsuutigisariaqassalluni, tamakku kommunimit, Namminersorlutik Oqartussanit 
namminersorlutilluunniit suliffeqarfinnit suliarineqassagaluarpata. 
 
Qullersaqarfiup oqaaseqaataa 
Immikkut oqaaseqaatitassaqanngilaq. 

Allaffissornikkut naliliineq 
NIIP –mik pilersaarutit naalakkersuisut siulittaasuata allaffeqarfiani inissitaapput, taamalu Naalak-
kersuisuniit malinnaaffigilluarneqassallutik, tamakkulu aqqutigalugit Kalaallit Nunaanni attaveqar-
nikkut aaqqissuussaanermi unamminartut/ajornartorsiutit anigorniagassaassallutik. 
Massakkumut NIIP-p qanoq ingerlanissaa siulittuutigiuminaappoq, taamaattorli pingaaruteqarluni 
pilersaarutitigut kommunip suleqataanissaa, tamatumanilu periarfissanik atorluaanissaa, periarfissat 
kommunip pilersaarusiornermini periusissaata imarisaanik ingerlatitseqqiffiusut. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap februaarip 15-ani 2011-mi ataatsimiinnermini suliaq suliarivaa, 
kommunillu salliutinniagaatut saqqumiussat saqqumiussatut nassiussat akuersissutigalugit. 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
Paasissutissatut tiguneqarpoq. 
 
Ilanngussaq 
1. NIIP-mut siunnersuutit – Qeqqata Kommuniani salliutinniakkat. 

Imm. 13 Nunaannarmi Nuna tamakkerlugu pilersaarusiortarnermut akisussaaffimmik 
tigusineq pillugu paasissutissiissut 

Journalnr 18.01.02 

Tunuliaqutaq 
Inatsisartut ukiaanerani ataatsimiinnerminni Pilersaarusiorneq aamma nunaminertat atorneqartarnerat 
pillugit Inatsisartut inatsisissaat nr. 17, 17. november 2010-imeersoq akuersissutigaat. Nunaannarmi 
Nuna tamakkerlugu pilersaarusiortarnermi akisussaaffik kommuninut tunniunneqassasoq inatsimmi 
erserpoq. 
 
Nunaannarmi Nuna tamakkerlugu pilersaarusiortarnermut Aalajangersakkat nutaat pillugit ukiarmi 
tusarniutigineqarput, matumani Qeqqata Kommuniani Teknikkimut Avatangiisinullu Ataatsimiitita-
liaq Aningaasaqarnermut Ataatsimiititaliarlu 2010-mi novemarimi ilanngunneqarlutik. Nuna tamak-
kerlugu pilersaarusiortarnermut Aalajangersakkat taakku suli akuersissutigineqanngillat. 
 
Maleruagassatigut tunngavissaq  
Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 17. 
november 2010-imeersoq 
 
Pissutsit atuuttut 
Kommunip ingerlatsinera Nuna tamakkerlugu pilersaarusiortarnermut Aalajangersakkanut akerliu-
sumik ingerlassanngilaq, taamaattorli nunaannarmut pilersaarusiortarnermi akuersissutigineqarnikut 
suli atuuttuullutik 
 
Maniitsup eqqaanni 1992-imi 2005-imilu akuersissutaanikunik nunaannarmut pilersaaruteqarpoq, 
kommunillu taakku tunngavigalugit ingerlatsinikuulluni.  
 
Sisimiut eqqaani 2005-imi nunaannarmut pilersaarummut siunnersuuteqartoqarnikuuvoq, kommuni-
miillu tusarniutigineqarnikuuvoq, taannali akuersissutigineqarnikuunngilaq. Allaffeqarfiup tamatuma 
malitsigisaanik siunnersuut naapertorlugu aalajanagiivigineqartussanngorlugu Namminersornerullutik 
Oqartussanut/Namminersorlutik Oqartussanut innersuussuteqarnikuuvoq. Matuma kinguliiniittunik 
iluarsiissutitalerlugit immikkoortuni pilersaarutit Nuna tamakkerlugu pilersaarusiortarnermut 
Aalajangersakkanut ilanngunneqarput. 
 
Kangerlussuup eqqaani immikkoortut nunaannarmut pilersaarummik 2007-imi siunnersuusiaasumik 
pisoqaavallaalersimasumik peqarpoq, tassani Sermersuup tungaanut aqqutaata ilaaniittoq Taseq 
supisartoq (Israndsøen) sammineqarnerulluni. Kangerlussuup naapertuuttunngorsarneqarneranut 
atatillugu Kalaallit Nunaanni Namminersornerullutik Oqartussanit suliaasimavoq. Ingerlatsinermi 
taanna najoqqutarineqanngilaq. 
 
Aningaasaqarnikkut allaffissornikkullu kingunerisinnaasai 
Nunaminertamik atuisarnermut akisussaaffik allaffissornermut tunniunneqarneratigut, aningaasaqar-
nikkut allaffissornikkullu tunngasutigut aningaasartuutit kommunimit Nunaannarmi Nuna tamakker-
lugu pilersaarusiortarnermi akisussaaffimmik tigusinermigut aningaasartuutinngornikut, pisariillisar-
neqarlutillu annikillisarneqassapput. 
 
Allaffeqarfiup naliliinera 
Allffeqarfiup nalilerpaa, Maniitsup eqqaanni nunaannarmut pilersaarut naapertorlugu Sisimiut eqqaa-
nilu pilersaarummut siunnersuut pingaarnersiorlugu ingerlatsisoqaannarsinnaasoq.  

Maniitsup eqqaanni nunaannarmut pilersaarutit nunaminertaanut tunngasut annertusinneqarluarsin-
naapput, Sisimiullu eqqaani pilersaarut kommunimi pilersaarutip mississorneqarnerani inaarutaasumik 
ilanngunneqarsinnaassaaq. 
 
Sisimiullu eqqaani pilersaarummut siunnersuummut atatillugu immikkoortoq D.9.1 Nunaannarmi 
Nuna tamakkerlugu pilersaarusiortarnermut Aalajangersakkanit peerneqarpoq, immikkoortullu 
D.9.11 aamma D.9 17. Nunaannarmi Nuna tamakkerlugu pilersaarusiortarnermut Aalajangersakkani 
annikillineqarlutik.  
Immikkoortuni D.9.2-mi D.9. 18 – 20-milu illuaqqat qaninnerpaamik 60 m-imik akunneqartarnissaa 
peqatigitillugu sulissutigineqarpoq, qaninnerpaaffissamik aalajangersagaq nunaannarmi pilersaarummi 
500 m-iutinneqaraluarpoq. 
 
Allaffeqarfiup akerlianik nalilerpaa, Kangerlussuarmi soqutigisat assigiinngitsut pissutaallutik, 
matumani inuutissarsiutigalugu sunngiffimmilu pinialuttartut, tammaviutsussarsiortunik piniartitsi-
sartut, takornariartitsisartut innuttaasullu qasuersaarfissarsiornissaat ilanngullugit, Kangerlussuup 
eqqaani nunaannarmut pilersaarummut siunnersuut pisoqalinikoq naapertorlugu ingerlatsisoqartaria-
qanngitsoq. Taamaammat Kangerlussuup eqqaanut Nunaannarmi Nuna tamakkerlugu pilersaaru-
siortoqarnissaa piaartumik pisariaqarpoq. Pilersaarut taanna 2010-mi aqutsinermi pilersaarummut 
naapertuuttuussaaq, Kangerlussuarmilu aningaasarsiornissamut periarfissarpassuit eqqarsaatigalugit 
sapinngisamik salliutinneqartariaqarluni. 
 
Naleqquttumik nunaminertamik atuisarneq ersarissarniarlugu aqutsinermi pilersaarutaareersumut 
ilassutissatut, Kangerlussuup eqqaani nunaannarmi immikkoortut pilersaarusiorneqarnissaat tunnga-
vissaqartinniarlugu sulissuteqartoqassaaq (kommunimut pilersuurummut tapiliussaq). 
 
Allaffeqarfiup innersuussutaa 
Allaffeqarfiup Teknikkimut Avatangiisinullu ataatsimiititaliamut Aningaasaqarnermullu Ataatsimiiti-
taliamut akuersissutigisassanngorlugu innersuussutigissavaa,  

• Maniitsup eqqaani nunaannarmut pilersaarut naapertorlugu ingerlatsineq ingerlaannassasoq 
• Sisimiut eqqaani nunaannarmut pilersaarummut siunnersuut naapertorlugu ingerlatsineq 

ingerlaannassasoq, taamaattorli D.9.1 Nunalu tamakkerlugu pilersaarusiortarnermut 
Aalajangersakkat naapertorlugit immikkoortut D.9.11 aamma D.9 17. annikillisinneqarnikut 
minillugit 

• Kangerlussuup eqqaani immikkoortut nunaannarmut pilersaarummut siunnersuut 
pisoqaavallaalersimasoq naapertorlugu ingerlatsisoqassanngitsoq 

• Teknikkimut Avatangiisinullu Immikkoortortaq najoqqutassiat taakku iluaniittut 
naapertorlugit ingerlatsinissamik piginnaatinneqassasoq 

• Teknikkimut Avatangiisinullu Immikkoortortaq nunaannarmi nunaminertamik 
atugassinneqarnissamut qinnuteqaatinik, najoqqutassanik matuma siuliini taaneqartunik 
eqqortitsinngitsunik itigartitsisassasoq 

• Nunaannarmi nunaminertamik atugassinneqarnissamut qinnuteqaatit, najoqqutassanik 
eqqortitsinngitsut taamaattorli allaffeqarfimmit immikkut ittunik tunngaveqartumik 
akuersissutigineqarnissaanut innersuunneqarusuttut, Teknikkimut Avatangiisinullu 
Ataatsimiititaliamut saqqummiunneqartassasut 

• Maniitsup eqqaani nunaannarmut pilersaarummut Sisimiullu eqqaani nunaannarmut 
pilersaarummut siunnersuummut kiisalu Kangerlussuup eqqaani nunaannarmut 
pilersaarummut iluarsiissutit kommunimut pilersaarummut sapinngisamik ilanngunneqassasut 

Teknikkimut Avatangiisinullu ataatsimiititaliami suliap suliarinera 
Teknikkimut Avatangiisinullu ataatsimiititaliap februaarip 1-ani 2011-mi ataatsimiinnermini allaffe-
qarfiup innersuussutaa akuersissutigai, ilassuserneqarlunilu akuersissutinut tunngasut kommuninit 
tiguneqarsinnaaneri misissorneqassasut. 
 
Teknikkimut Avatangiisinullu ataatsimiititaliap innersuussutaa 
Teknikkimut Avatangiisinullu ataatsimiititaliap Aningaasaqarnermut ataatsimiititaliamut akuersissuti-
gisassanngorlugu innersuussutigissavaa,  

• Maniitsup eqqaani nunaannarmut pilersaarut naapertorlugu ingerlatsineq ingerlaannassasoq 
• Sisimiut eqqaani nunaannarmut pilersaarummut siunnersuut naapertorlugu ingerlatsineq 

ingerlaannassasoq, taamaattorli D.9.1 Nunalu tamakkerlugu pilersaarusiortarnermut 
Aalajangersakkat naapertorlugit immikkoortut D.9.11 aamma D.9 17. annikillisinneqarnikut 
minillugit 

• Kangerlussuup eqqaani immikkoortut nunaannarmut pilersaarummut siunnersuut 
pisoqaavallaalersimasoq naapertorlugu ingerlatsisoqassanngitsoq 

• Teknikkimut Avatangiisinullu Immikkoortortaq najoqqutassiat taakku iluaniittut 
naapertorlugit ingerlatsinissamik piginnaatinneqassasoq 

• Teknikkimut Avatangiisinullu Immikkoortortaq nunaannarmi nunaminertamik 
atugassinneqarnissamut qinnuteqaatinik, najoqqutassanik matuma siuliini taaneqartunik 
eqqortitsinngitsunik itigartitsisassasoq 

• Nunaannarmi nunaminertamik atugassinneqarnissamut qinnuteqaatit, najoqqutassanik 
eqqortitsinngitsut taamaattorli allaffeqarfimmit immikkut ittunik tunngaveqartumik 
akuersissutigineqarnissaanut innersuunneqarusuttut, Teknikkimut Avatangiisinullu 
Ataatsimiititaliamut saqqummiunneqartassasut 

• Maniitsup eqqaani nunaannarmut pilersaarummut Sisimiullu eqqaani nunaannarmut 
pilersaarummut siunnersuummut kiisalu Kangerlussuup eqqaani nunaannarmut 
pilersaarummut iluarsiissutit kommunimut pilersaarummut sapinngisamik ilanngunneqassasut 

• akuersissutinut tunngasut kommuninit tiguneqarsinnaaneri misissorneqassasut. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap februaarip 15-ani 2011-mi ataatsimiinnermini suliaq suliarivaa 
innersuussutigineqartullu akuersissutigalugit, tuliuttoq ilanngullugu 
 
Sisimiuni immikkoortoq K 4-p ilaa illuaqqiorfissaajunnaarsinneqassasoq, kommunillu 
pilersaarusiorfigineqarnissaanut umiarsualiveqarfissanngortinneqarluni. 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
Paasissutissatut tiguneqarpoq. 
 
Ilanngussat 
1. Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 

17. november 2010-imeersoq 
2. Maniitsumi Apussuarnut N1-imi immikkoortortamut pilersaarut 
3. Maniitsumi nunaannarmut pilersaarut nr. 2 
4. Sisimiuni nunaannarmut pilersaarummut siunnersuut nr. 1 
5. Kangerlussuarmi nunaannarmut pilersaarummut siunnersuutip pingajua (qallunaatuuinnaavoq)  

Imm. 14 Maniitsumi ineqarnermut akiitsut pillugit nassuiaat 

Journalnr. 32.01.09 

Tunuliaqutaq 
Maniitsumi ilaqutariit 50-it inigisaminnut akiitsoqarnertik peqqutigalugu anisitaasussanngortut 
tusagassiutitigut saqqummiunneqarnerat tunngavigalugu, Ilaqutariinnermut ataatsimiititaliaq 
Aningaasaqarnermut ataatsimiititaliamut nalunaarusiorpoq. 
 
Maleruagassatigut tunngavissaq 
Pisortanit ikiorsiissutit pillugit Inatsisartut peqqussutaat nr. 15, 20. november 2006-meersup kapitali 
6 Immikkut ittumik pisoqartillugu ikiuutit § 20, imm. 2 ataasiartumik aningaasartuutitigut ikiorsiis-
sutit. 
 
Pissutsit atuuttut 
Maniitsumi ilaqutariit 50-it ineqarnermut akiitsoqarnertik peqqutigalugu inigisaminniit anisitaasus-
sanngornikuupput. Taama akiitsoqalersimaneq assigiinngitsorpassuarnik peqquteqarpoq, amerlaner-
paallu qaamammut isertitaminnik aqutsinerlunnerat patsisaalluni, ineqarnermut akiliutissaraluatik 
allanut atortarmatigit. Taamaattoqartillugulu inatsisitigut ikiorsiissuteqartoqarnissaa periarfissaqan-
ngilaq, taamaattorli ilaqutariit aningaasaqarnerini siunnersuisinnaanerit ilitsersuninissallu pisussaaf-
fiullutik, tassa innuttaasoq ikiorsiissutinik qinnuteqarluni saaffiginnissuteqarpat. 
Inigisamut akiitsunut akiliutissanik tunngaviusumik ikiorsiissoqarsinnaanngilaq, tassa innuttaasup 
nammineq akiliuteqarnissi isumagisassarimmagu. Innuttaasulli namminneq pisuussutigiinngisaminnik 
taamatut inissisimalersimasut, qaqutigoortumik aammalu Ilaqutariinnermut Immikkoortortamut 
saaffiginninnermikkut akiitsumik akilernissaannut ikiorserneqarnissaminnut periarfissaqarput, tassa 
inoqutigiit isertitaasa misissuiffigereernerisigut. Maniitsumi Ilaqutariinnermut Immikkoortortami 
pissutsit ilisimaarineqarput, aammalumi kukkusoqannginnissaa malinnaaffigineqarluni, assersuuti-
galugu innarluutillip akiitsoqalinnginnissaa eqqarsaatigalugu. 
 
INI allamik inimik neqerooruteqartussaatitaavoq, Ilaqutariinnermullu Immikkoortortaq Politiillu INI 
peqatigalugu qaammammoortumik ataatsimeeqatigiittarnermikkut suleqatigiilluarput, tassa innut-
taasut pingajussaannik akiitsuinik eqqaasinneqarsimasut akiliisitsiniartartumillu saaffigineqareer-
nermikkut anisitaasussat eqqarsaatigalugit. Taamatut suleqatigiinnikkut allamik inissamik neqeroo-
ruteqarnissaq qulakkeerniarneqartarpoq. Inigisaminnik anisitaasussanngortut allattorsimaffiat ataat-
simiinnerni sukumiisumik misissorneqartarpoq, ineqarnermullu akiitsuminnut ikiorsiiffigineqarnis-
saminnik qinnuteqartoqarsimappat, INI tamatuminnga ilisimatinneqartarpoq, taamaalillunilu suliaq 
naammassineqartinnagu anisitsisoqassanani. 
 
Ineqarnermut akiitsut pillugit nalunaarusiamut ilaavoq, ajornartorsiut Maniitsuinnarmi ajornartor-
siutaanngimmat, ajornartorsiulli aamma Sisimiuni nunalu tamakkerlugu takornartaanngimmat. 
Sisimiuni aamma ukiup naanerani innuttaasut 20-it katillugit 675.000 koruuninik akiitsoqarsimapput, 
suliassallu politiinut ingerlateqqitassanngorlugu ingerlatinneqarnikuullutik. 
 
Nalinginnaasumik Kalaallit Nunarput tamakkerlugu ineqarnikkut politikki ajornartorsiutaasuuvoq, 
ajornartorsiullu nutaajunani. 
Inissiarpassuit sanaartorneqartarput, tamakkuli illoqarfimmi pingaarnermiinnangajavik sanaartugaal-
lutik, taamaakkaluarli ineqarniarneq annertusiartortumik ajornartorsiutaajuarpoq, pingaartumillu 
Nuup avataani illoqarfinni nunaqarfinnilu. 

Inissiallu ilarpassui ima akisutigipput, innuttaasut akissaatikinnerusut najugaqarfigissallugit akissa-
qaratilluunniit, tamatumani assersuutigalugu pensionisiallit suliffissaaleqisullu eqqaaneqarsinnaallu-
tik. Ilarpaalussui pitsaasumik ineqarnerminnut tapiiffigineqartarput, ajoraluartumilli ineqarnermut 
akiligassartik isumagisarnagu. 
Aammali ineqarnermut akiliinngitsoortarnermi peqqutaasut allaasarput, assersuutit: 

- Isertitat imigassamut ikiaroorniutinullu atorneqartarneri – aningaasanik atuinerlunneq 
- Isertitanik pinnguaatinut atuineq 
- Isertitat allanut ineqarnermuunngitsoq atussallugit aalajangiussisartut 
- Aningaaserivimmik akilersuinissamik isumaqatigiissuteqannginneq 
- Aningaasanik aqutsisinnaannginneq 

 
Ajornartorsiutit tamakku ukiorpaaluit ingerlanerini pileriartorsimasinnaapput, taamaattumillu 
aningaasaqarnikkut aqutseriaatsip piffissaagallartillugulu ineqarnermut akiliisarnissap allanngortinnis-
saa pingaaruteqarluni. 
 
Aningaasaqarnikkut allaffissornikkullu kingunerisinnaasai 
Kingunerisassaqanngilaq. 
 
Qullersaqarfiup oqaaseqaataa 
Immikkut oqaaseqaatitassaqanngilaq. 
 
Allaffeqarfiup naliliinera 
Allaffeqarfik naliliivoq, ineqarnermut akiitsunut akiliunneqarnissamik qinnuteqaatit tamarmik inatsit 
naapertorlugu suliarineqartarput. Piffissap ingerlanerani Ilaqutariinnermut Immikkoortortap, Politiit 
INI-llu akornanni suleqatigiinneq alaakkaasunngorsimavoq, tamatumalu malitsigisaanik innuttaasoq 
kinaluunniit inissaqarani anisinneqarsinnaanngilaq, kisiannili allamik inissamik inueruttoqarsimatillugu 
neqeroorfigineqartarluni. 
Ineqarnermulli akiitsut piffissami matumani taama annertutigilersimanerinut peqqutaavoq, politiit 
inuttaqarniarnerat piffissami sivitsortumik pitsaavallaarsimanngimmat. Pissutsilli tamakku qaammatini 
kingulliunerusuni ilorraap tungaanut saqissimapput, taamaattumilluuna suliassarpaaluit massakkumut 
saqqummertut. 
Allaffeqarfik isumaqarpoq, innuttaasut ineqarnerinut tunngasutigut sunnerniarneqartuarnissaat 
pingaaruteqarpoq, taamaalilluta initsinnut akiliisarnissarput tamatta ilikkartariaqaratsigu. Taamatut-
taaq Ilaqutariinnermut Immikkoortortamiit aningaaseriviillu tunngaanniit ineqarnermut tapiiffigine-
qarsinnaanermut tunngasutigut periarfissanik siunnersuinikkut paasissutissiissuteqartarnissaq 
pingaaruteqartuulluni. 
 
Allaffeqarfiup innersuussuta 
Nalunaarusiaq tusaatissatut tiguneqassasoq. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap februaarip 15-ani 2011-mi ataatsimiinnermini suliaq suliarivaa, 
nalunaarusiarlu annertuumik eqqartoreerlugu aalajangiunneqarluni kommunalbestyrelsimut 
innersuussutigineqassasoq, anisitaanissaminnut allaffigineqarsimasut pillugit paasissutissanik 
kommuni tigusaqareeraangat, A/S INI-ip qanimut suleqatigineratigut anisitaasoqartinnagulu 
kommuni kommunimi tamarmi atuuttussamik iliuusissamik pilersaarusiussasoq. 

Innersuussut 
Aningaasaqarnermut ataatsimiititaliap kommunalbestyrelsimut innersuussutigissava, 
anisitaanissaminnut allaffigineqarsimasut pillugit paasissutissanik kommuni tigusaqareeraangat, A/S 
INI-ip qanimut suleqatigineratigut anisitaasoqartinnagulu kommuni kommunimi tamarmi 
atuuttussamik iliuusissamik pilersaarusiussasoq. 
 
Aalajangiineq 
Nalunaarusiaq annertuumik eqqartoreerlugu kommunalbestyrelsimi aalajangiunneqarpoq 
Qeqqata Kommunianiit ataatsimoorussamik Partiit tamarmik atsiugaannik Inatsisartunut 
Naalakkersuisunut allagaqartoqassasoq, inatsisit ullumikkut pissutsinut naapertuunnersut 
misissorneqarnissaat kissaatigineqarluni, paasinarsippallu ullutsinnut piviusunullu 
naapertuukkunnarsimasut inatsisitigut aaqqiisoqarnissaa anguniarneqassasoq. 
 
Ilanngussat 
1. Pisortanit ikiorsiissutit pillugit Inatsisartut peqqussutaat nr. 15, 20. november 2006-meersup 

kapitali 6 
2. Ineqarnermut akiitsut pillugit allakkiaq 
3. INI-miit nalunaarusiaq 
4. Ilanngussat ilaat malinnaatitat 

Imm. 15 Alliliissummut ingerlatsinissami aningaasanik qinnuteqaat (immikkut 
aningaasaliineq) 

Journalnr.  

Tunualiaqutaq 
Sisimiuni Piareersarfiup alliliissutaanut 2011-mut missingersuutini ingerlatsinissamut aningaasanik 
immikkoortitsisoqarsimanngitsoq paasinarsivoq. 
 
Maleruagassatigut tunngavissat 
Qeqqata Kommuniani karseqarnermut naatsorsuuserinermullu malittarisassat. Tamatuma saniatigut 
Namminersornerullutik Oqartussat Qeqqata Kommuniatalu kiffartuussinissamik 2010-mi 
isumaqatigiissutaat ilanngussat ilanngullugit innersuussutigineqarput. 
 
Pissutsit atuuttut 
Piareersarfiup alliliissutaanut ingerlatsinissami aningaasartuutissat naatsorsorneqarnerini 2009-mut 
naatsorsuutit missingersuutillu aallaavigineqarlutik akikinnerpaat aallaavigineqarput. 
Illuutitoqaq 493 kvm-iuvoq, alliliissullu 347 kvm-iulluni. Taamaalilluni illuutit taakku marluk 
aallaavigalugit naatsorsuutit suliarineqarlutik. 
 
Oqaatigineqassaaq, Piareersarfiup atuinivia sinnerlugu innaallagissamik imermillu atuinermut 
missingersuusiortoqarsimasoq, aningaasalli sinneruttut kontoni allani amigartoorutaasunut 
matussusineqartarlutik. Ukiuni pingasuni-sisamani kingullerni ilaatigut illuutip 
aserfallatsaalineqarnissaanut, eqqiaanermi atortunut allaffissornermilu atortunut soorlu printerip 
qalipaatissaanut atortunullu allanut annerusumik atuisoqarpoq. Annerusumik atuisimaneq ilaatigut 
Piareersarfimmi atuartunut nutaamik aaqqissuussisoqarsimaneranik patsiseqarpoq.  
 
Illuutitoqaq 
 

2009-mut 
naatsorsuutit  
493 kvm. 

2011-mut 
missingersuutit 
Illu nutaaq 
347 kvm 

Imeq 4.000,- 2.800,- 
Innaallagiaq 55.000,- 38.500,- 
Orsussaq 36.000,- 25.200,- 
Eqqiaaneq 134.000,- 93.800,- 
Eqqiaanermi atortut 5.000,- 3.500,- 
Illuutip 
aserfallatsaalineqarnera 

20.000,- 14.000,- 

 263.000,- 177.800,- 

2011-mut missingersuutit 
 
Konto Taaguutaa  2011-mut 

aningaasaliissuti
t 

Naatsorsuutigisamik 
atuinissaq 

Aningaasaliissutitut 
pisariaqartitat 

38-01-10-21-10 Imeq 15 17,8 + 2.800,- 
38-01-10-21-20 Innaallagiaq 85 123,5 + 38.500,- 
38-01-10-21-40 Orsissaq 35 60,2 + 25.200,- 
38-01-10-12-05 Eqqiaaneq 137 230,8 + 93.800,- 
38-01-10-15-01 Eqqiaanermi atortut 5 8,5 + 3.500,- 
38-01-10-22-01 Illu 20 34 + 14.000,- 
   Aningaasaliissutitut 

pisariaqartinneqartut 
katillugit 

+ 177.800,- 

 
Allaffeqarfiup oqaaseqaatai 
Taamaalilluni alliliissutip ingerlanneqarnissaanut 177.800 koruunit qinnutigineqarput. Allatuulli 
Piareersarfik sipaarutissanik ujartueqquneqarnikuummat, alliliissutip ingerlanneqarnissaanut 
aningaasanik nassaartoqarsinnaanngilaq. 
 
Qullersaqarfiup oqaaseqaatai 
Oqaatigisassaqanngilaq. 
 
Inuussutissarsiutinut Suliffissaqartitsiniarnermullu ataatsimiititaliami suliap suliarinera 
Inuussutissarsiutinut Suliffissaqartitsiniarnermullu ataatsimiititaliap decembarip 6-ni 2010 
ataatsimiinnermini suliaq suliarivaa. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap decembarip 14-ani 2010-mi ataatsimiinnermini suliaq 
suliarivaa. 
 
Innersuussut 
Kommunalbestyrelsimut innersuussutigineqassaaq, 
 
Sisimiuni Piareersarfiup kontoqarfiatigut takutinneqartutut alliliissutip ingerlanneqarnissaanut 
qinnutigineqartut akuersissutigineqassasut. 

 
Tamatuma saniatigut ingerlatsinermi aningaasartuutissat akuersissutigineqartut ukiunut 2011-mit 
2014 tikillugu missiliuuteqarfiusunut ilanngunneqassasut. 
 
Aalajangiineq  
Innersuussutigineqartut akuersissutigineqarput. 
 
Ilanngussaq 
Ilanngussaqanngilaq 

Imm. 16 Ingerlatsinikkut 5 procentinik sipaarniuteqarnissaq 

Journalnr. 06.01.01 

Tunuliaqutaq 
2011-mut missingersuusiat akuersissutiginerinut atatillugu kommunalbestyrelsip piumasarivaa, 
ataatsimiititaliat kingusinnerpaamik 2010-p naannaeranut immikkoortortat tamarmik 5 procentinik 
sipaarniutissatigut siunnersuusiussasut. 
 
Maleruagassatigut tunngavissaq 
Aqutsinermi inatsisip § 43 imm. 2-a naapertorlugu kommunalbestyrelsi aningaasaliissutinik akuer-
sisussaatitaavoq, taamaasiunnginnermili aqutsinermi inatsisip § 25, imm. 1-ani imm. 1 naapertorlugu 
aningaasaqarnermut ataatsimiititaliaq oqaaseqaateqaqqaartussalluni.  
 
Pissutsit atuuttut 
Ataatsimiititaliat 2010-mi decembarimiunerusoq namminneq susassaqarfimminni 5 procentinik 
sipaarutaasinnaasut nassaariortorsimavaat. Tamatumanili ataasiakkaat allannerussuteqarlutik. 
 
Aningaasaqarnermut ataatsimiititaliap qinikkat, allaffissuarmi atorfillit soraarneri, siunissami 
immikkoortortani pisortatut atorfinittussat ineqartitaanissaat, kantiinap namminersortunngorsarnera, 
Qarasaasianut tunngasut, nunaqarfimmi ataatsimoorussamik aqutsisut nammineq atugassaat kiisalu 
EU-mi siunnersortinut tunngasut sipaarniuteqarfissatut salliutissimavai. 
 
Teknikkimut ataatsimiititalip illuaqqat piniariartarfiit, Kangerlussuarmi aqqusinernik ingerlatsineq, 
sapaatip akunnera qorsuusoq kiisalu atorluaaniarneq allarpaalutsigullu nalinginnaasumik 
sipaaruteqarniarneq salliutissimavai. 
Teknikkimut ataatsimiititalip aatsaat februaarip 1-ani 2011-mi inaarutaasumik 5 procentimik sipaa-
ruteqarnissaq aalajangaaffigisimavaa, tassa Sisimiuni asfalterinissamut tunngasutigut sipaaruteqar-
nissamik allaffeqarfiup saqqummiussaa aallaqqaammut ataatsimiititaliap isumaqatigisimannginna-
miuk. 
 
Inuutissarsiutinut Suliffissaqartitsiniarnermullu ataatsimiititaliap kommunimi suliffissaqartitsiniutit 
Piareersarfimmilu ingerlatsinermut tunngasut sipaaruteqarfiginissaat salliutissimallugit.  
 
Ilinniartitaanermut, Kulturimut Sunngiffimmilu ataatsimiititaliap Maniitsumut atatillugu meeqqat 
atuarfiini meeqqerivinnilu atorfiit, ilaatigut meeqqanik nerisitsisarnerup namminersortunngorsarne-
ratigut, sipaaruteqarfiginissaat salliutissimallugit. 
Ilinniartitaanermut, Kulturimut Sunngiffimmilu ataatsimiititaliap Sisimiunut atatillugu sutigut 
tamatigut nalinginnaasumik sipaarniuteqarnissaq salliutissimallugu. Ataasiakkaanik atorfinnillu 
salliutitsinnginnerup kinguneranik, pingaartumik atortussanik pisattanillu pisisarneq taamatullu illuu-
tinik aserfallatsaaliinissat eqqugaanerusimapput. 
 
Ilaqutariinnermut ataatsimiititaliap Teknikkimut Avatangiisinullu ataatsimiititaliatuulli marloriarluni 
aalajangiinerit ingerlassimavai, ajoraluartumilli 5 procentimik sipaaruteqarfiusinnaasunik 
nassaarsimanatik. Ilaqutariinnermut ataatsimiititaliap 2 procentimik sipaaruteqarsinnaaneq 
taamaallaat nassaarisimavaa, innarluutilinnut tunngasut ilaatinnagit. Taamaalu allatigut sipaarutis-
saasinnaasunik tikkuanaani Ilaqutariinnermut ataatsimiititaliap allaffeqarfiup innersuussutaa marlo-
riarluni akuersaarsinnaasimanngilaa. 

Ilaqutariinnermut ataatsimiititaliap allaffeqarfiup Maniitsumi Kangaamiunilu utoqqaat illuini sipaa-
ruteqarnissamik siunnersuutaa iluarsiissutissatut ikkuniarsimanngilaa, Sisimiunili Utoqqaat Anger-
larsimaffiani taamatullu pisortat ikiorsiissutaasigut kiisalu siusinaartumik pensionetigut sipaarutissat 
ikkussimallugit. 
 
Nunaqarfinni aqutsisut sipaarutissatut siunnersuutissaqarnersut tusarniaaffigineqarsimapput. Ataat-
simiittaliat pingaarnertut akisussaaffik tigummisarimmassuk, sipaarutissatut siunnersuutaasinnaaasut 
ilarpaalui iluarsiissutaareersimassapput imaluunniit ataatsimiititaliat salliutitaannut akerliusinnaallutik. 
Nunaqarfinnili aqutsisut ataatsimiititaliat iluminni sipaarutissatut siunnersuutaat pillugit 
tusarniaaffiusimanngillat. 
 
Aningaasaqarnikkut allaffissornikkullu kingunerisinnaasai 
Sipaarutissatut siunnersuutigineqartut aningaasaqarnikkut allaffissornikkullu kingunerisassaat 
imaannaanngillat. Atorfitsigut sipaarutissat soraarnertigut ingerlanneqassapput, namminersortun-
ngorsaanikkulli pisussat qulakkeerneqarsinnaanngillat. 
 
Allaffeqarfimmi, kantiinami utoqqaallu illuini atorfitsigut sipaarutissat, 2011-mi tamakkiisumik 
anguneqarsinnaanngillat, aatsaallu 2012-mut missingersuutitigut iluarsiissutaasinnaallutik. 
 
Qullersaqarfiup oqaaseqaataa 
Immikkut oqaaseqaatitassaqanngilaq. 
 
Allaffeqarfiup naliliinera 
Allaffeqarfik naliliivoq, siparutissatut siunnersuutaasut pingaarnertut iluaqutaasussaasut, tassa 5 
procentimik sipaaruteqarnissap imaanaanngitsup timitalerniarnerani. Taamaattorli 2012-mut missi-
ngersuusiornissami sipaarutissat ilaat eqqarsaatigalugit isummersoqqinnissaq pisariaqarsinnaalluni, 
tassa kiffartuussinermi sumiiffinnut assigiinngitsunut naapertuuttunngorsaanikkut. 
 
Ilaqutariinnermut ataatsimiititaliaq allaffeqarfiup Maniitsumi Kangaamiunilu utoqqaat illuini sipaa-
rutissatut siunnersutaanik iluarsiumanngimmat, allaffeqarfiup siunnersuutaa toqqaannartumik 
aningaasaqarnermut ataatsimiititaliamut kommunalbestyrelsimullu saqqumiuttariaqaraluarpoq. 
Tamannalu kingusinnerpaamik aningaasaqarnermut ataatsimiititaliap apriilimi 2011-mi ataatsimiinis-
saanut pisariaqassalluni, tassani 2012-mut missngersuutitigut killiliussassat aalajangiiffigineqas-
sammata. 
 
Tamatumunnga atatillugu eqqarsaatigissallugu pingaaruteqarpoq, ilaqutariinnermut ataatsimiititaliap 
sipaarutissatut siunnersuutai 2,4 mio. koruuniusut tamarmik Sisimiunut tunngasuunerat, 260.000 
koruunit Maniitsumi ilaqutariinnut kiffartuusivimmut tunngasut eqqaasanngikkaanni. 
Aningaasaqarnermulli misissueqqissaarnerit kommunalbestyrelsimut saqqummiussat takutippaat, 
kommunip utoqqarnik isumaginninnikkut inummut ataatsimut naatsorsuinikkut Sisimiuni aningaa-
sartuutit marloriaataat Maniitsumi atorneqartartut. Taamaammat ilaqutariinnermut ataatsimiititaliap 
siunnersuutaani Maniitsumi utoqqarnut tunngasut ilaatinneqannginnerat Sisimiullu kissiinnanga-
jammik eqqorneqarnerat tulluarpallaanngilaq. 

Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap februaarip 15-ani 2011-mi ataatsimiinnermini suliaq suliarivaa 
 
Inuutissarsiutinut Suliffissaqartitsiniarnermullu ataatsimiititaliap nunaqarfinni suliffissaqartitsiniutit 
sipaaruteqarfiginissaannut aalajangiinera isumaqatiginngikkini, Søren Alaufesenip allanneqarnissaa 
kissaatigaa. 
 
Innersuussut 
Kommunalbestyrelsimut akuereqqullugit innersuussutigineqassapput, 
 
ataatsimiititaliat sipaarutissatut siunnersuutaat 19.588.000 koruuniusut 2011-mi missingersuutitigut 
kiisalu 2012-imut ukiunullu missiliuuteqarfiusunut (ilanngussaq 1) 21.986.000 koruuniusut iluar-
siissutigineqassasut, 
 
kingusinnerpaamik aprilimi aningaasaqarnermut ataatsimiititaliamut allaffeqarfik Maniitsumi 
Kangaamiunilu utoqqaat illuini tunngavilimmik sipaarutissanik saqqumiussaqassasoq 
 
ataatsimiititaliat kiffartuussinikkut nalimmassaarinermik 2012-mut missingersuusiornissamut 
ukiunullu missiliuuteqarfiusussanut tulleriiaarinissaat piumasarineqassasoq. 
 
Aalajangiineq 
Innersuussutigineqartut akuersissutigineqarput. 
 
kingusinnerpaamilli junimi aningaasaqarnermut ataatsimiititaliamut allaffeqarfik Maniitsumi 
Kangaamiunilu utoqqaat illuini tunngavilimmik sipaarutissanik saqqumiussaqassasoq 
 
Inuutissarsiutinut Suliffissaqartitsiniarnermullu ataatsimiititaliap nunaqarfinni suliffissaqartitsiniutit 
sipaaruteqarfiginissaannut aalajangiinera isumaqatiginngikkini, Godmand Rasmussenip 
erseqqissaatigivaa. 
 
Ilanngussat 
1. Sipaarutissanut ataatsimut katillugit takussutissiaq 
2. Aningaasaqarnermut ataatsimiititaliap 5 procentinik sipaaruteqarfissai 
3. Teknikkinut Avatangiisinullu ataatsimiititaliap Maniitsumi 5 procentinik sipaarutiginiagai 
4. Teknikkinut Avatangiisinullu ataatsimiititaliap Sisimiuni 5 procentinik sipaarutiginiagai 
5. Inuutissariutinut Suliffissaqartitsiniarnermullu ataatsimiititaliap 5 procentinik sipaarutiginiagai 
6. Ilaqutariinnermut ataatsimiititaliap sipaarutiginiagai 
7. Ilinniartitaanermut Kulturimut Sunngiffimmullu ataatsimiititaliap Maniitsumi 5 procentinik 

sipaarutiginiagai 
8. Ilinniartitaanermut Kulturimut Sunngiffimmullu ataatsimiititaliap Sisimiuni, Kangerlussuarmi, 

Itillimi Sarfannguanilu 5 procentinik sipaarutiginiagai 

Imm. 17 2012-imi aningaasanut inatsisissamut sanaartugassatut kissaatigisat qinnutiginis-
saaat 

Journalnr. 06.01.03 

Tunuliaqutaq 
Namminersorlutik Oqartussat januaarip 10-ani 2011-mi allakkatigut Qeqqata Kommuniata 2012-imi 
Aningaasaqarnermut inatsisikkut kissaatai ujartorpai. Qeqqata Kommunia kingsinnerpaamik marsip 
1-ani 2011-mi ataatsimoortumik tulleriiaakkamillu Qeqqata Kommuniani sanaartugassatigut kissaati-
gisaminik Namminersorlutik Oqartussanut nassiussissaaq. 
 
Maleruagassatigut tunngavissaq 
Aningaasanut inatsit Namminersorlutik Oqartussat kisimik susassaqarfigivaat, taamaattorli kommunit 
tamatumani sanaartortinniakkatigut kissaatigisatik tulleriiaakkat tusartissallugit periarfissaqartitaap-
put. 
 
Pissutsit atuuttut 
Namminersorlutik Oqartussat kingumut ukioq manna maluginiaqquaat, ”Inatsisartut 2011-mut 
Aningaasanut inatsisip akuersissutigineratigut, 2004-mi Aningaasanut inatsisip suliarineratigut 
siunniunneqartoq suli siunniusimagaat, tamannalu ima paasineqassalluni, salliutitat tulleriiaarinermi 
imaassasut atuarfiliortiterneq, illuliortiterneq pilersuinerlu. Tamatuma kingunerissavaa kissaatit allat 
taamaallaat killilimmik aningaasaliiffigineqarnissaat.” 
 
Missingersuutissatut akuerisat, politikkikkut kissaatigisat saqqummiunneqartut ukiumilu kingullermi 
siusinnerusukkut Qeqqata Kommuniata sanaartugassatigut kissaatigisaminnik tulleriiaarineri tunulia-
qutaralugit matuma kingulianiittut Qeqqata Kommuniani missingersuusiorfiusumi 2012-imi ukiunullu 
missiliuuteqarfiusunut tulleriiaakkatut siunnersuutit pisortaqatigiit suliarivaat. 
 

Tus. 
Kr. 

Illoqarnikkut/ inissaqar-
nikkut ineriartortitsinissa-
mi pilersaarutit 

2011  
Katinneri 

2012 2013 2014 2015 

Tuller  Pilersaarutip suussusaa Komm GS Komm GS Komm GS Komm GS Komm GS 

1 Sisimiuni utoqqarnut 
pisinnaanerusunut inissiat 6 + 12 

  8.186 4.292 8.186 4.292 8.186 4.292 8.186 4.292 

2 Sisimiuni Maniitsumilu 
innarluutilinnut inissiat 16-it 

  10.000 9.000 10.000 9.000     

3 Kangaamiuni Kangerlussuarmilu 
ilaqutariinnut illut marluk  

  1.200 1.000 2.575 2.075     

4 Sisimiuni, Maniitsumi Kangaamiunilu 
illunik nutarterineq taartissatullu 
illussat 

   30.000  30.000  30.000  30.000 

5 Sisimiuni illut tamanut 
iluaqutaasussat 

  xx xx xx xx xx xx xx xx 

6 20-20-60 sanaartukkat aamma 
piginneqatigiilluni inissiat 

  15.000 15.000 15.000 15.000 15.000 15.000 15.000 15.000 

7 Kangaamiuni Atammimmilu 
kommunip illuliassai marluk  

  1.000 500 1.000 500     

 



Kommunalbestyrelsip februaarip 24-ani 2011-mi ileqquusumik ataatsimiinnerata 01/2011-p 
imaqarniliornera 

                                                                                 Qeqqata Kommunia 
 

36 
 

 
Tus. 
Kr. 

Teknikkikkut ineriartortit-
sinissami pilersaarutit 

2011  
Katinneri 

2012 2013 2014 2015 

Tuller  Pilersaarutip suussusaa Komm GS Komm GS Komm GS Komm GS Komm GS 

1 Sisimiuni umiarsualiviup 
allilerneqarnissaa 

  30.000 30.000       

2 Kangerlussuup Sisimiullu akornanni 
aqqusineq 

  30.000  20.000 30.000 20.000 30.000 20.000 30.000 

3 Maniitsumi illoqarfittaassamut 
sullorsualiassaq 

   40.000  40.000     

4 Sisimiuni kiassarnermut aqqutit   2.500 2.500 3.000 3.000     
5 Kangerlussuarmi ikuallaavik, 

naapertuuttunngorsaaneq 
     25.000     

6 Sisimiuni ikuallaaviup 
tigusisinnaanerata 
annertusineqarnissaa 

      10.000 10.000 25.000 25.000 

7 Maniitsumi talittarfiit 
nutarterneqarnissaat 

   ??  ??     

 
Tus. 
Kr. 

Ilaqatariinnuut tunngasu-
tigut ineriartortitsinissami 
pilersaarutit 

2011  
Katinneri 

2012 2013 2014 2015 

Tuller  Pilersaarutip suussusaa Komm GS Komm GS Komm GS Komm GS Komm GS 

1 Sisimiuni innarluutilinnut 
najugaqaqatigiiffik nutaaq 

  5.000 5.000 5.000 5.000     

2 Maniitsumi innarluutilinnut 
inuusunnerusunut ulloq unnuarlu 
angerlarsimaffik 

  1.500 1.500 3.000 3.000     

3 Sisimiuni Utoqqaat 
Angerlarsimaffiani 
puigortunngorsimasunut 
immikkoortortaliineq 

  1.000 1.000 4.000 4.000 3.000 3.000   

4 Maniitsumi Sisimiunilu 
innarluutilinnut atuarfiit 

   ??  ??  ??  ?? 

5 Sisimiuni meeqqerivik   3.750 3.750 3.750 3.750     
6 Maniitsumi meeqqerivik   3.750 3.750 3.750 3.750     

 
Tus. 
Kr. 

Ilinniartitaanikkut, kultu-
rikkut sunngiffimmilu su-
sassaqartitaanikkut piler-
saarutit 

2011  
Katinneri 

2012 2013 2014 2015 

Tuller Pilersaarutip suussusaa Komm GS Komm GS Komm GS Komm GS Komm GS 

1 Maniitumi nunaqarfinnilu atuarfinnik 
nutarterineq 

   ??  ??  ??  ?? 

2 Kangerlussuarmi 8.- 10, klassinut 
efterskolimik pilersitsineq 

   ??       

3 Nunaqarfinni timersortarfiit 
tamatigoortut 

  3.000 3.000 3.000 3.000 3.000 3.000 3.000 3.000 

4 Maniitsumi inuusuttut ornittagaat   3.400 3.400       
5 Sisimiuni atuakkanik atorniartarfik 

nutaaq 
  3.400 3.400       

Tus. 
Kr. 

Sanaartorfigissaanissamu
t pilersaarut innaallagiaq, 
imeq, kiassarneq 

2011  
Katinneri 

2012 2013 2014 2015 

Tuller Pilersaarutip suussusaa Komm GS Komm GS Komm GS Komm GS Komm GS 

1 Aqquserngup qulliisa 900m-isut 
takitigisup iluarsartuunneqarnerat. 
Mayers Ave. Anstalt aamma illut 40-
t, Kangerlussuaq 

   600  600     

2 Sisimiuni B8-mi 
inuutissarsiorfissami 
innaallagissamut aqqusiinissamut 
nunagissaaneq 

   1.600  2.200     

3 Maniitsumi A17-mi inissianut 24-nut 
erngup aqqutaa 200m 

   1.000       

4 Akia III-mi pingaarnertut 
sanaartorfigissaaneq 

     400  1.500  2.600 

5 Maniitsumi E1-imi najugaqarfissianut 
erngup aqqutaa 210m. 

       1.100   

 
Najugaqarfissiat eqqarsaatigalugit najugaqarfinnit tamanut iluaqutissanit utoqqarnut innarluutilinnullu 
inissiassat salliutinneqarput. Najugaqarfiit tamanut iluaqutissammi nutarterneqartussaapput, Nammi-
nersorlutik Oqartussallu taartissatut najugaqarfiliassai, najugaqarfissanit kommunimit taperneqartus-
sanit salliutinneqarlutik. 
 
Teknikkimut avatangiisinullu naapertorlugu Sisimiuni kiassarnermut aqqutit pingaarnerit marluk 
akornanni atassusiinissat ilanngunneqarput. Ukiup siulianut sanilliullugu Maniitsumi illoqarfittaassa-
mut aqqusinissaq salliunneqarunnaarpoq, alumiiniumimmi aatsiterivissaq pillugu aalajangiisoqartin-
nagu Namminersorlutik Oqartussat illoqarfittaassamut aningaasaleerusunnginnamik. 
 
Ilaqutariinnut pilersaarut eqqarsaatigalugu Namminersorlutik Oqartussat tulleriiaarineranut naaper-
tuutsitsiumalluni meeqqerivinnut sanilliullugu utoqqarnut innarluutilinnullu tunngasut salliunneqarput. 
 
Ilinniartitaaneq, kulturi sunngiffillu eqqarsaatigalugu Namminersorlutik Oqartussat tulleriiaarinerinut 
naapertuutsikkumallugu kulturimit sunngiffimmiillu ilinniartitaaneq suli salliunneqarpoq.  
 
Sanaartorfigissaaneq eqqarsaatigalugu Qeqqata Kommuniani atugassatut ukiumut 2,6 mio. koruuni-
nik Nukissiorfiit aningaasaliiffigineqartarneranut naapertuuttunngortillugu Kangerlussuarmi nunaqar-
fimmi aqutsisut kissaataat pingaartinneqarpoq, tulliattullu illoqarfinni agguataarinissaq pingaartinne-
qarluni. 
 
Aningaasaqarnikkut allaffissornikkullu kingunerisinnaasai 
Aningaasaqarnikkut allaffissornikkullu kingunerisinaasat eqqarsaatigalugit, sanaartugassatigut sutigut 
Namminersorlutik Oqartussat aningaasaleeqataanissaat apeqqutaajumaarpoq.  
 
Allaffeqarfiup naliliinera 
Namminersorlutik Oqartussat sanaartugassatigut namminneq qanoq aningaasaliissuteqarnissaminnik 
aningaasaleeqataassuteqarnissaminnilluunniit pilersaaruteqarnerat aningaasatigut annertuumik kingu-
neqartussaammat, allaffeqarfik naliliivoq, tulleriiaarinikkut nalunaarusiami salliutitassatut pilersaarutit 
sukumiisumik paasissutissartalerlugit allaaseralugillu suliarineqartariaqartut. 

Tamatuma saniatigut kommunip Naminersorlutik Oqartussanut tulleriiaarinerani Namminersorlutik 
Oqartussat tulleriiaarinerat sapinngisamik isiginiartariaqarpoq. Namminersorlutik Oqartussat illulior-
titerneq illunik kiffartuussivinniit salliutippassuk, kommunip kissaatigisai tamatumunnga naapertuut-
tariaqarput. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap februaarip 15-ani 2011-mi ataatsimiinnermini suliaq suliarivaa 
 
Innersuussut 
Aningaasaqarnermut ataatsimiititaliap sanaartugassatut kissaatinik tulleriiaarinerit 
kommunalbestyrelsimut akuereqqullugit innersuussutigissavai. 
 
Aalajangiineq 
Innersuussutigineqartoq akuersissutigineqarpoq. 
 
Ilanngussat 
1. Namminersornerullutik Oqartussanit allagaq januaarip 10-ani 2011-meersoq 
2. 2011-mi Aningaasanut inatsimmut sanaartugassatut kissaatitut Qeqqata Kommuniata siunner-

suutai 

Imm. 18 Nutaamik Utoqqaat Angerlarsimaffiliornermi sanaartornermi naatsorsuutit, 
Maniitsoq 

Journalnr. 06.03.03 

Tunuliaqutaq 
Maniitsumi nutaamik utoqqaat angerlarsimaffiliornermi sanaartornermi naatsorsuusiortoqarnikuuvoq. 
 
Maleruagassatigut tunngavissat  
Ukioq missingersuusiorfiusoq sinnerlugu sanaartortoqarsimatillugu sanaartornermi naatsorsuusiorto-
qartassaaq. Sanaartornermi naatsorsuutit Teknikkimut Avatangiisinullu Ataatsimiititaliamit, Aningaa-
saqarnermut Ataatsimiititaliamit Kommunalbestyrelsimillu akuersissutigineqassapput. 
 
Pissutsit atuuttut 
Utoqqaat angerlarsimaffiat 2003 – 04-mi pilersaarusiorneqalerpoq. Sanaartorneq 2005-imi aallartin-
neqarpoq, utoqqaat angerlarsimaffiallu 2008-mi aggustimi atulersinneqarluni. Silataani sanaartugas-
sartai 2009-mi 2010-milu ingerlanneqarput. 
 
Aningaasaqarnikkut allaffissornikkullu kingunerisinnaasai 
Utoqqaat angerlarsimaffiliornissamut Maniitsup Kommuniani katillugit 55.285.000,- koruunit 
immikkoortinneqarnikuupput. Sanaartornermi naatsorsuutini takuneqarsinnaalluni 55.314.300,51 
koruuninik atuiffiusimasoq. Atuineq 29.300,51 koruuninik annertunerulluni. Aningaasaqarnermi 
inatsimmi 26.820.000 koruunit sanaartornissamut tapiissutissatut immikkoortitaapput. Tapiissutit 
tamakkerlugit tiguneqareerput. 
 
Qullersaqarfiup oqaaseqaatai 
Oqaaseqaatitassaqanngilaq 
 
Allaffeqarfiup naliliinera 
Sanaartornermi naatsorsuutit eqqortumik takussutissiisutut nalilerneqarput. 
 
Teknikkimut Avatangiisinullu ataatsimiititaliami suliap suliarinera 
Teknikkimut Avatangiisinullu ataatsimiititaliap februaarip 1-ani 2011-mi ataatsimiinnermini suliaq 
suliarivaa. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap februaarip 15-ani 2011-mi ataatsimiinnermini suliaq suliarivaa 
 
Innersuussut  
Kommunalbestyrelsimut innersuussutigineqassaaq,  
 
nutaamik utoqqaat angerlarsimaffiliornermi sanaartornermi naatsorsuutit akuersissutigineqassasut 
 
Aalajangiineq  
Innersuussutigineqartoq akuersissutigineqarpoq. 
 
Ilanngussaq 
1. Sanaartornermi naatsorsuutit 

Imm. 19 Qeqqani Inuussutissarsiutinut Siunnersuisoqatigiinnik kiffartuussinissamik 
isumaqatigiissut - 2011 

Journalnr. 66.15 

Tunuliaqutaq 
Qeqqani Inuutissarsiornermut Siunnersuisoqatigiit (QIS) kommunillu kiffartuussinissamik isuma-
qatigiissutaat naapertorlugu tapiissutinik tunineqartarpoq ukiullu tamaasa januar-imi nutarterneqar-
tartussaalluni. 
 
Maleruagassatigt tunngavissaq 
Tapiissutit tunniunneqartarput Kommunit inuussutissarsiutini il.il. aningaasaliinermikkut inuussutis-
sarsiutinik ineriartortitseqataanissaminnut periarfissaat pillugit Inatsisartut inatsisissaat nr. 23, 18. 
december 2003-meersoq malillugu. 
 
Ukiukkaartumik kommunip inuutissarsiutitigullu siunnersuisoqatigiit tapiissutit qanoq atorneqarnis-
saannik isumaqatigiissuteqartassapput, illuatungeriillu sutigut pisussaaffeqarnersut ilanngullugit. 
Inuutissarsiutitigut siunnersuisoqatigiit suliatik pillugit kommunalbestyrelsimut nalunaarusiortassap-
put. 
 
Pissutsit atuuttut 
Kiffartuussinissamik isumaqatigiissummi 2010-mi isumaqatigiissummut sanilliullugu allannguutit 
marluupput. 
  

1. Siullertut allannguut tassaalluni ”januarimi ukiup sisamararterutaanut siullermut allanngor-
tinneqarmat, tamatumanilu manna peqqutaavoq, siullermeertumik aningaasaqarnermut ataat-
simiititaliaq aatsaat februariumi ataatsimiittarmat, kommunalbestyrelsilu sinnerlugu aningaa-
saqarnermut ataatsimiititaliap kiffartuussinissamik isumaqatigiissummik akuersi-sartuunissaa 
allaffeqarfiullu pingaartutut isigimmagu. 

 
2. Allannguutit aappaat tassaalluni, Isumaqatigiissutip nalinga akiliuteqartarnerullu iluani al-las-

simasoq: ”Qeqqata Kommunia seskabip allaffinnik pisariaqartitaanik atugassissavaa, taa-
matullu innaallagissamut, kiassarnermut, eqqaavinnut eqqiaasitsinernullu nalinginnaasumik 
atuinera aamma isumagissallugu”-mut ilanngunneqarmat: QIS kommunip illuutaaniitsillu-gu. 

 
Allannguinermut peqqutaavoq, siusinnerusukkut Inuutissarsiutitigut siunnersuisoqatigiinni 
immikkoortuni, Maniitsumi Inuutissarsiutitigut Siunnersuisoqatigiit angerlarsimaffinni kiffar-
tuussinermik isumaqatigiissut aqqutigalugu akilersugaasunik inissisimaffeqarsimammat, 
Sisimiunili Sisimiuni Inuutissarsiutitigut Siunnersuisoqatigiit kommunip inaataanik kommu-
nimit akilersorneqartumik attartortuulluni. Inuutissarsiutitigut Siunnersuisoqatigiit ataatsi-
moortilernerini kommunip Maniitsumi Inuutissarsiutitigut Siunnersuisoqatigiinnut kommunip 
allaffeqarfiani inissaqarnissaa neqeroorutigivaa, tassanilu inuutissarsiutitigut pisortaq kiisalu 
aalisarnermut piniarnermullu siunnersorti allaffeqarsinnaasut, alumiiniumi pillugu ataqatigiis-
saarisoq tassaneereermat, taamaalillunilu nukinnik atuineq inuutissarsiutinullu tunngasutigut 
iliuutsit ataqatigiissaarneri pitsaanerusumik ingerlanneqassammata, taamatullumi aamma 
imminnut ikoqatigiinnerusinnaassallutik. 

Inuutissarsiutitigut siunnersuisoqatigiit kommunip neqeroorutaa ilassilluanngilaat, ilaatigut 
namminneq sulisarnerminnut sanilliullugu kommunip allaffeqarfiata ammasarnera allaammat. 
Aalisarnermut piniarnermullu siunnersortip allaffeqarneranut aningaasartuutit kommunip 
aningaasartuutigimmagit, qullersaqarfiup aalajangiuppaa siunnersorti kommunip allaffeqarfia-
niilissasoq. 
 
Kiffartuussinissamillu isumaqatigiissutikkut anguniarneqarpoq, Maniitsumi Inuutissarsiutitigut 
Siunnersuisoqatigiit kommunip allaffeqarfiata avataani inissisimappat, aningaarsartuutit tapiis-
sutitigut matussuserneqartassasut. 

 
QIS-imik kiffartuussinissamik isumaqatigiissut qaammatinik aqqaneq-marlunnik siumoortumik ili-
simatitsinikkut atorunnaarsinneqarsinnaavoq. Kommunip taamatullu inuutissarsiutitigut siunnersui-
soqatigiit pisussaaffii isumaqatigiissummi takuneqarsinnaapput. 
Taamatuttaaq kiffartuussinissamik isumaqatigiissummi 2011-mut inuutissarsiutitigut pilersaarut 
aamma QIS-ip ukiut suleqatigisat peqatigalugit tamakkiallugit nutartertagassaa aallaavigineqarpoq. 
 
Kiffartuussinissamik isumaqatigiissummi tulliuttut suliniutissatut takuneqarsinnaapput: 
 
Inuutissarsiutitigut nalinginnaasumik ineriartortitsineq 

- Qeqqata Kommuniani illoqarfinni marluusuni nunaqarfinnilu arfiniliusuni inuutissarsiutitigut 
piumasaqaatit aallaavigalugit nammineq ingerlatat aqqutigalugit inuutissarsiutitigut ineriar-
tortitsinissap nukittorsarneqarnissaa. 

- Nunap immikkoortortaani inuutissarsiutitigut ineriartortitsinissami periarfissatigullu pisaria-
qartitat takussutissiorneqarnissaat. 

- Suliffissarsiortunut ilinniartunullu sulinissamik neqerooruteqartarnissamik pilersitsinissaq pil-
lugu kommunimi suliffissarsiuussisarfimmik suleqateqarneq.  

- Pisortat namminersortullu akornanni ataatsimiititaliani ataatsimiinnernilu allani ataqatigiis-
saartumik suleqatigiinnermut peqataanissaq. 

- Inuutissarsiutitigut peqatigiiffiit najugaqarfinni suliaasa ataqatigiissaarneqarnerisigut nunap 
immikkoortortaani inuutissarsiuteqarnerup ataqatigiissinneqarnissaa kiisalu ataatsimut sam-
misassaqartitsinissat, pikkorissaanissat, isumasioqatigiissitsinissat malinnaatitsillunilu ataat-
simiittarnissat isumagissallugit. 

- Nunap immikkoortortaani inuutissarsiutitigut ineriartortitsinissami pingaarutillit pillugit inu-
iaqatigiinni suliniutissat pillugit GTE-mik suleqateqarneq 

 
Siunnersuineq 

- Najugaqarfimmi, nunap immikkoortortaani, nunap iluani inuiaqatigiinnilu ineriartorfiusin-naa-
sutut ilisimasat aallaavigalugit periarfissanik nutaanik niuerfinnillu suliffeqarfinnut aal-lartitsi-
nianullu siunnersuineq 

- Aallartitsinianik siunnersuineq, tapersersorneqarnissamilu periarfissanik suleqatigisinnaasa-nil-
lu tikkuussisinnaanerup qulakkeerneqarnissaa. 

- Inuiaqatigiinnut avammullu tunisassiassanik nutaanik suliniutinut tapertaasussamik nunap 
immikkoortortaani aallartitsiniat suliniutissanik ineriartortitsinerini ikiorserneqarnissaat 

- GTE-mik kiisalu Greenland Venture-mik pitsaasumik suleqateqarnerup attatiinnarneqarnissaa 

Takornarialerinermi suliniutissat 
Tuniniaaneq 

- Nunami inuiaqatigiinnullu nunap immikkoortortaata tuniniarneqarnissaa pillugu suliniutissa-
nut GTE-mik, Greenland Venture-mik allanillu pingaaruteqartunik suleqateqarneq 

- Destination Arctic Circle Region angallavissaqqissutut nunarsuarmioqatigiit isiginnittaaseqa-
lernissaannut nammineq suliniuteqarnerup nukittorsarneqarnissaa. 

- Nunap immikkoortortaani takornarialerisut sammisassanik tuniniaanerini ilisimasanik, nunallu 
iluani inuiaqatigiinnilu suliniutit ataqatigiissaarneqarnissaannut takornarialerisut nunallu 
immikkoortortaani ataatsimut tuniniaanissamut pimoorullugu suleqataaneq. 

- Nunap immikkoortortaani takornarialerisut tuniniaanissaannut, sullissinissaannut ilassinnin-
nissaanullu atortussaannik piareersimatitsinissaq. 

 
Attaveqaqatigiinneq 

- Destination Arctic Circle Region-imi tamani tuniniaanermik takornarialerisut nittartagaqa-
lersinneqarnissaat taassumalu malinnaatinneqartuarnissaa 

- Takornarialerinerup ineriartortinneqarnissaanut attaveqaqatigiinnikkut pisariaqartitat pillugit 
takornarialerisunik kiisalu illoqarfimmi, nanap immikkoortortaani, nunami inuiaqatigiinnilu 
takornarialerisunik ataavartumik oqaloqateqartarneq. 

- Nunap immikkoortortaani nunalu tamakkerlugu attaveqaqatigiinnikkut ineriartortitassatut 
pisariaqartinneqartut pillugit pisortanik suleqateqarneq 

- GTE nunallu immikkoortortaani takornarialerisut suleqatiginerisigut takornariaqarnerulersit-
sisinnaasutut suliniutit allallu nutaat ineriartortinneqarnissaannut suliniuteqarneq. 

 
Siunnersuineq, paasissutissiineq ilinniartitaanerlu 

- GTE-mut suleqatinullu allanut pitsaasumik suleqatigiinnissap qulakkeerneqarnissaa 
- Nunap immikkoortortaani tamani takornarialerinermik aallartitsinianik siunnersuineq 
- Takornariaqarneq takornariaqarnerullu ineriartortinneqarnissaa pilluggu innuttaasunut, 

inuutissarsiutilinnut kommunimullu ilisimasanik tunniussisarneq 
- Takornarialerinerup iluani ilinniarnissamut periarfissanik paasissutissiisarnissamut aqqutis-

siuussineq. 
- Sumiiffik ataatsimoortumik tamarmiutillugu saqqummersitsinerni ataatsimiinnernilu sinnii-

suuffigisassallugu 
 
Kommunip QIS-imik isumaqatigiissutaata saniatigut aamma taamatuttaaq Namminersorlutik 
Oqartussat toqqaannartumik QIS-imik isumaqatigiissuteqarput, Namminersorlutilli Oqartussat 
Nunap immikkoortuisa ineriartortinnissaannut periusissaq (NIIP) aamma ingerlataralugit, tamatumani 
pingaartitat isumaqatigiissummut ilanngunneqarlutik. 
 
QIS-imik Namminersorlutik Oqartussat kiffartuussinissami isumaqatigiissutaata siunertarivaa, nunami 
tamarmi inuutissarsiutitigut ineriartortitsinerup sumiiffinni takornariaqarnikkut inuutissarsiutitigullu 
ineriartortitsinerit annertusarnissaat ataqatigiissaagaanerunissaallu, tamatumani nuna tamakkerlugu 
suliniutillit kiisalu Kalaallit Nunaanni Takornariaqarnikkut Inuutissarsiutitigullu Siunnersuisoqatigiit 
ISN-ilu aamma eqqarsaatigalugit, taakkuummata Naalakkersuisut nutaamik inuutissarsiutitigut 
ineriartortitsinermut attuumassutillit, ilisarnaatigalugu: ”Illit sumiiffiit – illit toqqakkat” – Nunap 
immikkoortuini ineriartortitsineranut aaqqitaasut. 2010-mut ukioq naallugu kiffartuussinikkut isuma-
qatigiissut 468.750 koruuninik aningaasartaqarpoq. Isumaqatigiissut ukioq manna nutartigassaavoq. 

Aningaasaqarnikkut allaffissornikkullu kingunerisinnaasai 
QIS-imut 2010-mut missingersuutitigut 1.425.000 koruuninik immikkoortitsisoqarnikuuvoq, kiffar-
tuussinissamilli isumaqatigiissut naapertorlugu 1.489.000 koruunit konto 37-01-10-35-01-ikkut 
tunniussisoqarsimalluni. Aningaasat ukiup affakkaartumik tunniunneqartarput. 
 
Kommunalbestyrelsi 2011-mut missingersuutinik akuersinerminut atatillugu aalajangiivoq, ataatsi-
miititaliat kingusinnerpaamik 2010-p naaneranut susassaqarfimmik iluini 5 procentinik sipaarniutis-
saminnik siunnersuusioqqullugit. Taamaattumillu tapiissutissatut siunnersuutip annertussusissaa QIS 
peqatigalugu sipaaruteqarnissamik piumasaqaat naapertorlugu suliaalluni. Taamaammat 2011-mut 
tapiissutissat ataatsimut katillugit 1.414.550 koruuninut inissitaapput, ukiup affaanut siullermut 
kingullermullu avillugit.  
 
Qullersaqarfiup oqaaseqaatai 
Oqaaseqaatissartaqanngilaq. 
 
Allaffeqarfiup naliliinera 
Allaffeqarfik naliliivoq, kiffartuussinissamik isumaqatigiissutikkut naleqqussagaasukkut suliassaa-
reersut ingerlaqqinnissaat inissaqartinneqartoq, inuutissarsiutitigullu pilersaarummi anguniakkanut 
naapertuulluni.  
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap februaarip 15-ani 2011-mi ataatsimiinnermini suliaq suliarivaa 
 
Innersuussut 
Kommunalbestyrelsimut akuereqqullugu innersuussutigineqassaaq: 
 

• Qeqqata Kommuniani kiffartuussinissamik isumaqatigiissutissatut siunnersuut, kiisalu 
• Qeqqani Inuutissarsiutitigut Siunnersuisoqatigiinnut kiffartuussinissamik isumaqatigiissut 

naapertorlugu katillugit 1.414.550,- koruuninik marlunnut avillugit tapiissuteqartoqassasoq, 
tassa aningaasaqarnermut ataatsimiititaliaq kiffartuussinissamik isumaqatigiissutissamut 
akuersippat siulliit 707.275 koruunit tunniunneqassallutik sinnerilu juulip 1-ani 2011-mi. 

 
Aalajangiineq 
Innersuussutigineqartut akuersissutigineqarput. 
 
Ilanngussaq 
1. 2011-mut kiffartuussinissamik isumaqatigiissutissatut siunnersuut.  

Imm. 20 Aluminiumik aatsitsiviliornissamut atatillugu nunanit allamiunit sulisoqarneq 

Journalnr. 74.00.13 

Tunuliaqutaq 
Aluminiumik aatsitsiviliornissamik pilersaaruteqarnermi misissuineq ilimagisatut siumukarsorinan-
ngilaq. Najoqqutassanik aalajangiisuusussanik 2010-ip aallartinneranili saqqummertoqarnikuunngilaq, 
taknikkitaanullu tunngasumik misissueqqinneq killiligaanngitsumik kinguartinneqarsimasorinarluni. 
 
Aluminiumik aatsitsiviliornissamut atatillugu nunanit allamiunit sulisoqarnissaq taakkuninngalu 
atuisoqassappat akissarsiat annertussusissaa pillugit politikkikkut kingullertigut sammineqangaatsia-
lernikuupput. Tassunga atatillugu kommunip isumaminik erseqqissaanissaa pingaartuuvoq. 
 
Maleruagassatigut tunngavissat 
Aluminiumik aatsitsiviliornissamik pilersaarut aatsitassarsiornermut tunngasut akerlianik immikkut 
inatsisiliorfigineqarnikuunngilaq. Taamaattumik nalinginnaasumik inatsit naapertorlugu Aluminiumik 
aatsitsiviliornissamik pilersaarut ingerlanneqassalluni. 
Kalaallit Nunaanni Namminersorlutik Oqartussat Alcoa-llu akornanni suleqatigiinnissamik isumaqati-
giissusiortoqarnikuuvoq, kommunilu suli tassunga ilaalernikuunngilaq. 
 
Pissustsit atuuttut 
Kalaallit Nunaanni nunap annertussusia pinngortitallu tunniussinnaasaanik isumalluuteqarneq eqqar-
saatigalugit inuiaqatigiit ikittunnguupput, taamaattumik isumalluutit taakku atorluarnissaat aallartin-
neqassata, nunanit allaneersunit sulisulersornissaq avaqqukkuminaappoq. Tassunga atatillugu nunait 
allaneersunit nunarsuaq tamaat isigalugu qaffasissumik ilinniagalinnik immikkut ilisimasalinnik 
atuinissaq ilaatigooriarluni pisariaqartinneqartassaaq, nammineerlutami tamakku piginnaasaqarfigin-
nginnatsigit. Allanut tunngatillugu nunarsuaq tamaat isigalugu akissarsiatigut appasinnerulaamik 
inissisimasunik nunanit allaneersunik sulisoqarnissaq pisariaqartinneqartassaaq, naammattunik 
sulisussaqannginnerput patsisaalluni. 
 
”Aluminiumik aatsitsiviliornissamik pilersaarutip aningaasaqarnermut sunniutaa” pillugu NIRA 
Geenland-imit nalunaarusiaq, Greenland Development 2010-mi januaarip saqqummersippaa. Aatsit-
siviliornerup nalaani sulisut 2.600-t erngup nukinganik nukissiorfiliorfiup aatsitsiviliorfiullu eqqaani 
tammaarsimaffeqartussat sulisorineqarnissaat nalunaarusiami missiliuunneqarpoq, tamatumalu 
kingorna ingerlatsilereernerup nalaani Maniitsup illoqarfiani ukiumut sulisut 1.100-1.200-ssangatin-
neqarlutik. Taamaalilluni sanaartornerup nalaani kalaallinik suleqataasussanik taamak merlatigisumik 
pissarsinissaq ajornassaaq, ingerlatsilernissamilu sulisussarsiornissaq unamminiarnartorujussuussaaq. 
 
Sanaartornerup ingerlanerani ukiuani siullermi inuit 250-it miss. naatsorsuutigineqarput, ukiullu 
aappassaani 550-t miss, ukiullu pingajussaani 2.000-it miss., ukiut sisamassaani 2.600-t miss., ukiut 
tallimassaani 1.800-t miss. kiisalu ukiut arfinilissaanni 300-t miss. Ataatsimut katikkaanni sanaartor-
nerup nalaani ukiuni taakkunani inuit 7.500-t miss. sulisinneqassapput. Sapaatip akunnerini 45-ni 
sapaatip akunneranut akunnerit 60-it sulisarpata, ukiumut akunnerit 20.250.000-it sulinermi atorne-
qassapput. 100 koruunimik akunnermusiaqarpata, sanaartornerup nalaani akissarsianut aningaasar-
tuutit 2 mia. Koruunit missiliussavaat. 25 koruunimik akunnermusiaqarpata, sanaartornerup nalaani 
akissarsianut aningaasartuutit ½ mia. koruuniussallutik. Taamaalilluni sanaartornerup nalaani 
akunnermusiaq 100 koruunimut taarsiullugu 25 koruuniutikkaanni, 1,5 mia. koruunit miss. pilersaa-
rummi sipaarneqarsinnaassapput. 

Taamaalilluni sanaartornerup nalaani sulisut pisariaqartinneqartut allaavigalugit nunanit allaneersunik 
sulisulersortoqassappat, kalaallit akissarsiaanni minnerpaaffii imlt. nunarsuarmi akissaasersoriaaseq 
naapertorlugu akissarsiaqartitsisoqassappat, aningaasarpassuit pineqarput. 1,5 mia. koruunit miss. 
tikillugit nikingassut, pilersaarutip imminut akilersinnaasumik ingerlasinnaanissaanut taamaalillunilu 
piviusunngorsinnaanissaanut aalajangiisuusinnaasoq. 
 
Tassunga sanilliullugu maluginiagassaqqilluni, Island-ip kangisissuani Alcoa-p Aluminiumik aatsitsi-
viliornerata nalaani kiniserinik sulisoqarsimaneq. Aammattaaq piffissami kingullermi nunarsuatsinni 
sanaartortoqartarnerani, aluminiumik aatsitsiviliornermi pilersaarusiornerup unammillissutigineqarne-
rani kiniserinik sulisoqartarneq nalinginnaavoq, pingaartumik Kangiani qiterlermi. 
 
Islandip kangerpasissuanit paasissutisat naapertorlugit, sanaartornerup nalaani akileraarutitigut 
isertitaqarniarneq ilimagisamiit ajornakusoorsimasorujussuuvoq, ingerlatsilereernerulli nalaani piler-
saarutitut ingerlanerusimalluni. Sanaartornerup nalaani kinamiunik sulisoqarsimaneq ingerlatsilerner-
milu islandimiunik sulisoqarneq, qularnanngitsumik tassunga attuumassuteqarsimassaaq. Erngup 
nukinganik nukissiorfiliornermi kinamiunik sulisoqarneq, islandimi akissaasersuutit aallaavigalugit 
akileraarutitigut isertitaqarnissaq, soorunami naatsorsuutigisatut isertitsissutaalluanngilaq. 
 
Kalaallit Nunaannut atatillugu allamiunik sulisoqartarneq, soorlu umiarsuani tunitsivinni, umiarsuarni 
takornariartaatsini illoqarfiullu qanittuani erngup nukinganik nukissiorfiliornermi, nunarsuarmioqa-
titta akissaasersuuseriaasii napertorlugit qularnanngitsumik aamma akissaasersuisoqarpoq. Taman-
nalu qularnanngistumik Kalaallit Nunaata illoqarfiini akissaasersuisarnermit appasinnerusumik 
akissaasersuisoqalersimasoq. Allamiunik sulisoqartarnermut atatillugu akissaatitigut nunarsuarmio-
qatitsinnut unammillersinnaasunik akissaasersuineq, taamaalilluni Kalaallit Nunaanni suliffeqarfinni 
arlalinni atugaalereernikuuvoq. 
 
Aningaasaqarnikkut allaffissornikkullu kingunerisinnaasai 
Akileraartarnermi inatsisip nutarterneqarnerata kingunerisaani aluminiumik aatsitsiviliornerup nalaani 
kommuni nunanit allanit suliartortut akileraartarnerinit isertitsinavianngimmat, nunanit allanit suliar-
tortut akissarsiaannut tunngasutigut Qeqqata Kommunianut toqqaannartumik sunniuteqartitsinavi-
anngilaq. 
 
Taamaattorli nunarsuarmioqatitsinnut unammillersinnaasunik akissaasersuineq, pilersaarutip piviu-
sunngoornissaanut toqqaannanngikkaluartumik aalajangiisuusinnaavoq, malitsigisaanillu akileraaruti-
tigut isertitatigut ingerlatsinermilu aningaasartutitigut. 
 
Allaffeqarfiup naliliinera 
Allaffeqarfiup nalilerpaa, aluminiumik aatsitsiviliornissamik pilersaarutip aatsitassarsiortarnermit 
allaanerussutigigaa, illoqarfioreersup eqqaani inissisimaneratigut ukioq kaajallallugu suliffissaqartitsi-
sinnaanissaa. Akerlianillu aatsitassarsiorfiit allamiinnerisigut, amerlanertigut piffissami killilimmi 
inuilaamilu inissisimasuni suliffissaqartitsisarlutik. 

Aluminiumik aatsitsiviliornissamik pilersaarutip aatsitassarsiorneq assiginagu, nukiit piujuartut  
Sermersuamiit immap tungaanut kuuttuartoq atorlugu ingerlassaaq. Tassa erngup nukinga atorlugu 
nukissiuutiliornissamut atorluarsinnaasoq annertooq iluaqutigineqarani kuuttuarpoq. Akerlianilli 
aatsitassat ataasiaannarlugit iluaqutigineqarsinnaasarput, tassungalu atatillugu aatsitsiviliornerup 
nalaani ingerlatsinerullu ingerlanerani Kalaallit Nunaanni akissarsiat annertussusiligaaneri attatiinnar-
neqartariaqarput. Allatut oqaatigalugu ataavartunik suliffissaqartitsilinngitsumik akileraarutitigullu 
naatsorsuutigisatut isertitsissutaanngitsumik, nunatta isumalluutaat annissorneqarput. 
 
Aammattaaq allaffeqarfiup nalilerpaa, aluminiumik aatsitsiviliortoqarnerani illoqarfiup nutaartaani 
sanaartortoqarnerani, kalaallinut naammattumik suliassaqartitsisoqassasoq. Malitsigisaanillu ingerlat-
silernermi suliffissani kalaallit kalaallit nunaanni akissaatit naapertorlugit akissarsiaqartut qulakkeer-
neqartariaqarput. 
 
Taamaalilluni aluminiumik aatsitsiviliornissamik pilersaarummut atatillugu erngup nukinganik nukis-
siorfiliorneq aluminiumillu aatsitsiviliorneq illoqarfiup nutaartaanik sanaartornermut ingerlatsilerner-
mullu immikkoortinneqarluarsinnaapput. Aatsitassarsiornermulli atatillugu assingusumik agguataa-
rinsoqarsinnaanani, aatsitassarsiornermimi illoqarfiup nutaartassaanik sanaartortoqarneq ajorpoq, 
akerlianilli barakiliortitertoqartarluni. Taamaalillunilu sanaartornerup ingerlanerani nunarsuarmioqa-
titsinnut unammillersinnaasunik akissaasiersuisoqartillugu kalaallinut suliassaqartitsinaviarani. 
Taamatuttaaq aatsitassarsiornermi sanaartorneq aatsitassanillu piiaanerup nalaa immikkoortikkumi-
naakkajuttarput. 
 
Allaffeqarfiup nalilerpaa, tamanna tunngavigalugu aluminiumik aatsitsiviliornerup ingerlanerani 
nunarsuarmioqatitsinnut unammillersinnaasunik akissaasersukkanik allaminiunik sulisoqarnissamut 
nuna tamakkerlugu isumatigut naapeqatigiittoqartariaqartoq. 
 
Naalakkersuisut Inatsisartullu kinguneqarluartussamik aaqqissuteqarniapallattariaqarput, ajornan-
ngippat Qeqqata Kommunia Alcoa-lu suleqatigalugit. Massakkutut ingerlaannartoqassappat, akisus-
saaffimmik tigusinissamut alloriartussaaruttoqarluni nunallu assigiinngitsut akornanni aaqqeeriaatsit 
immikkut nalilersoqattaarneqassappata, aluminiumik aatsitsiviliornissamik pilersaarutip uningaasuu-
sinera nikeriarnavianngilaq. 
 
Allaffeqarfiulli nalilerpaattaaq, Aluminiumik aatsitsiviliornissamik pilersaaruteqarnermi piumasaqaatit 
ataatsimut isigalugit Naalakkersuisut Inatsisartullu aaqqiissuteqarniartariaqartut. Najoqqutassat 
aalajangersarneqanngippata, aluminiumik aatsitsiviliornissamik pilersaarut arlallit patsisaallutik 
siumukarnavianngilaq, taamatullu pilersaarusiorniarneq naleqquttuunngilaq. Aatsitassarsiornermut 
immikkut inatsisiliunneqarnikumut, akuersissuteqarnissamut ersarissunik maleruagassaliunneqarni-
kumut kiisalu suleqatigiinnissamut kommuninik isumaqatigiissuteqarnissamut piumasaqaatitaqartu-
mut sanilliullugu Aluminiumik aatsitsiviliornissamik pilersaaruteqarnermi pitsaanngequtit. 
 



Kommunalbestyrelsip februaarip 24-ani 2011-mi ileqquusumik ataatsimiinnerata 01/2011-p 
imaqarniliornera 

                                                                                 Qeqqata Kommunia 
 

47 
 

Taamaattumik suli oqaatigiuminaalluni Namminersorlutik Oqartussanit salliutinneqassanersoq: 
- ¨Maniitsup illoqarfiani erngup nukinganik nukissiorfik, 
- Illoqarfiup nutaartassaata naammattunik inissiaqartup naammassineqarnissaa, taamaalilluni 

ingerlatsineq aallartinneqareerpat sulisut taammaarsimaffimmi najugaqartiinnarneqassanngim-
mata, 

- aatsitsivimmit kiammik atorneqanngitsumik atorluaanissaq 
- pilersaarutip ataatsimut isigalugu annertuumik piginneqataanissaq 
- aluminiumik aatsitsiviliorfimmi umiarsualiveqarfiup atorluarneqarnerunissaq 
- errngup nukissiorfimmut tunngatillugu akuersissuteqarnissamut piumasaqaatit 

Apeqqutit taakku immaqalu allanut tunngasut pillugit Namminersorlutik Oqartussat aalajangiiga-
suartuuppat, illoqarfiup nunallumi sinneranik pilersaarusiornissaq naammassilertorneqarsinnaassaga-
luarpoq. Piumasaqaatillumi piulertuuppata misissuinerit teknikkumut tunngasut qularnanngitsumik 
siumukarfiunerulissagaluarput. 
 
Allaffeqarfiup innersuussutaa 
Aatsitassanut Attaveqaqatigiinnermullu Ataatsimiititaliamut, Aningaasaqarnermut Ataatsimiititalia-
mut Kommunalbestyrelsimullu akuersissutigisassanngorlugu innersuussutigineqassaaq, 
 
Qeqqata Kommuniata Naalakkersuisut Inatsisartullu kajumissaaqqissagai, aluminiumik aatsitsivilior-
nissamut pilersaarummut atatillugu erngup nukissiorfiliornissami aatsitsiviliornissamilu nunarsuar-
mioqatinut unammillersinnaasunut sulisunik akissaasiinissamik naapeqatigiiffeqarnissamut periarfissii-
soqassasoq 
 
Qeqqata Kommuniata Kalaallit Nunaanni Namminersorlutik Oqartussat kajumissaaqqissagaa, alumi-
niumik aatsitsiviliornissamut pilersaarummut ataatsimut piumasaqaatit inissitsiterneqassasut 
 
Qeqqata Kommuniata Kalaallit Nunaanni Namminersorlutik Oqartussat Alcoa-lu kajumissaaqqissa-
gai, suleqatigiinnissami isumaqatigiissummi Qeqqata Kommunia ilanngunneqassasoq 
 
Aatsitassanut Attaveqaqatigiinnermullu Ataatsimiititaliami suliap suliarinera 
Aatsitassanut Attaveqaqatigiinnermullu Ataatsimiititaliap februaarip 1-ani 2011-mi ataatsimiinnermini 
allaffeqarfiup innersuussutai akuersissutigineqarput, Aatsitassanut Attaveqaqatigiinnermullu ataatsi-
miititaliamiilli kissaatigineqarluni, 
 
aluminiumik aatsitsiviliornissamut pilersaarummut atatillugu erngup nukinganik nukissiorfiliornissami 
aatsitsiviliornissamilu sulisorineqartut nunanit allaneersut, Maniitsumi eqqaanilu suliassanut allanut 
illoqarfiup nutaartassaanik sanaartornermi allatulluunniit suliassani atorneqannginnissaat 
 
erngup nukinganik nukissiorfiliornissami aatsitsiviliornissamilu nunaqavissut sulinissamut mattunne-
qannginnissaat erseqqissaasoqassasoq 

Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap februaarip 15-ani 2011-mi ataatsimiinnermini suliaq suliarivaa 
 
Innersuussut 
Kommunalbestyrelsimut akuersissutigisassanngorlugu innersuussutigineqassaaq, 
 
Qeqqata Kommuniata Naalakkersuisut Inatsisartullu kajumissaaqqissagai, aluminiumik aatsitsivilior-
nissamut pilersaarummut atatillugu erngup nukissiorfiliornissami aatsitsiviliornissamilu nunarsuar-
mioqatinut unammillersinnaasunut sulisunik akissaasiinissamik naapeqatigiiffeqarnissamut periarfissii-
soqassasoq 
 
aluminiumik aatsitsiviliornissamut pilersaarummut atatillugu erngup nukinganik nukissiorfiliornissami 
aatsitsiviliornissamilu sulisorineqartut nunanit allaneersut, Maniitsumi eqqaanilu suliassanut allanut 
illoqarfiup nutaartassaanik sanaartornermi allatulluunniit suliassani atorneqannginnissaat 
 
erngup nukinganik nukissiorfiliornissami aatsitsiviliornissamilu nunaqavissut sulinissamut mattunne-
qannginnissaat 
 
Qeqqata Kommuniata Kalaallit Nunaanni Namminersorlutik Oqartussat kajumissaaqqissagaa, alumi-
niumik aatsitsiviliornissamut pilersaarummut ataatsimut piumasaqaatit inissitsiterneqassasut 
 
Qeqqata Kommuniata Kalaallit Nunaanni Namminersorlutik Oqartussat Alcoa-lu kajumissaaqqissa-
gai, suleqatigiinnissami isumaqatigiissummi Qeqqata Kommunia ilanngunneqassasoq 
 
Aalajangiineq 
Innersuussutigineqartut akuersissutigineqarput. 
 
Ilanngussaq 
1. ”Aluminiumik aatsitsiviliornissamik pilersaarutip aningaasaqarnermut sunniutaa” pillugu 2010-mi 

januaarimi nalunaarusiaq. 

Imm. 21 Qimmeqarnermi qitsuuteqarnermilu ileqqoreqqusat akuersissutigineqarneri 

Journalnr  

Tunuliaqutaq 
Kommuunerujussuanngortitsisoqarneratigut Qeqqata Kommuniata nunataa qimmeqarfeqarlunilu 
qimmeqarfiunngitsoqarpoq. Taamaattumik kommunimut tamarmut atuuttussamik nutaamik 
qimmeqarnermi qitsuuteqarnermilu ileqqoreqqusaliornissaq pisariaqarluni. 
 
Maleruagassatigut tunngavissat 
Qimmit qimuttut kiisalu qimmeqarneq qitsuuteqarnerlu pillugit Inatsisartut inatsisaat nr. 18, 30. 
oktober 1998-imeersumit issuagaq: 
§13. Kommunalbestyrelsi kommunimut qimmit qitsuillu pillugit ileqqoreqqusaliussaaq. 
 
Kommunit qimmit qitsuillu pillugit ileqqoreqqusaat pillugit Namminersornerullutik Oqartussat 
nalunaarutaat nr. 15 ulloq 19. juni 2003-imeersoq. 
 
Pissutsit atuuttut 
Ileqqoreqqusat qimmit qitsuillu pillugit ileqqoreqqusaat pillugit Namminersornerullutik Oqartussat 
nalunaarutaat naapertorlugit suliaapput. Sisimiuni Maniitsumilu ileqqoreqqusat atuuttut 
aallaavigalugit nutaamik ileqqoreqqusaliortoqarpoq. Nunap ilaani ataasiakkaani ileqqoreqqusanik 
ileqqoreqqusatoqqanut sanilliullugu sukaterisoqarnikuuvoq. Ilulissani uumasut nakorsaata 
innersuussutai qimminillu misissuisoqarnerani kissaatigineqartut tunngavigalugit taamatut 
sukaterisoqarnikuuvoq. Sukaterinermi pineqarlutik, qimmit sisamanik qaammateqalerneraniit 
pitunneqarnissaanni qungasequtit atorneqassanngitsut, ikinnerpaamillu marlunnik qissartulinnik 
pituutaqassasut. Qungasequtinik atueqqusinnginnermik pituutallu ataatsip ikinnerpaamik marlunnik 
qissartoqarnissaanik piumasaqaatit, qimmit atugarissaarnissaat pinerullugu atuutilersinneqarput. 
Qimmit arfinilinnik qaammateqalerneranniit pitunneqarnissaannik piumasaqaat maanna atuuttumut 
taarsiullugu, sisamanik qaammateqalerneraniit pitunneqarnissaannik piumasaqaatigineqarpoq, piaqqat 
sumi tamaani angalaarlutik pigisanik aserorterisinnaanerinik, meeqqanik kiisisinnaanerinik qimminillu 
allanik eqqisiviilliortitsilersinnaanerinik pinaveersimatitsinissaq matumani patsisigineqarluni. Uumasut 
nakorsaat naapertorlugu, qimmit sisamanik qaammateqalerneraniit pitunneqartalernissaat 
naleqquttuussaaq, taamaalilluni qimmit angalaannartut ikilisinneqarlutillu qimmit nipiliortitsisarnerinik 
annikilleriartitsisssammat. 
 
Qimminik qitsunnillu toqutsisitsinermi akeqartitsineq qimmillu qimmit nakkutilliisuannit 
akiuussutissamik kapisisitsinermi akeqartitsineq, Maniitsup Kommunitoqaani ukiorpassuarni 
atuupput. Kommunimi innuttaasut tamakkerlugit assigiimmik atugassaqartinneqarnissaat 
eqqarsaatigalugu, qitsuuteqarneq tamagiinni uumasuutaannartut isigineqarmata, qitsunnik 
toqutsisitsineq akeqartinneqalissasoq. 
Tamatuma saniatigut qimminik qimuttoqarfinni qimminik nakkutilliisumit isumagineqartunik 
kiffartuussinerit assigiinngitsut akeqartinneqalernissaat, ataatsimut ileqqoreqqusassami nutaami ilan-
ngunneqarput. Kiffartuussinerit tassaasut, qimminik pituussaarsimasunik pisaqarniarneq kommunillu 
qimmeqarfiutaani paarsineq. Qimmiutillit qimmiutiminnik angalaannartitsinnginnissaannut 
kajumissaarniarlugit akitsuutit taakku atuutilersinneqarput.  
Takuuk ilanngussaq 2 ” Qimminut qitsunnullu tunngasuni akigititat”-nut siunnersuut. 
 
Akitsuutit nutaat kommunimi akigititat eqqartorneqalerpata ilanngullugit eqqartorneqassapput, 
akigititallu 2011-mi eqqartorneqareerneratigut atuutilersinneqassallutik. 

Aningaasaqarnikkut allaffissornikkullu kingunerisinnaasai 
Qimmeqarnermi qitsuuteqarnermilu ileqqoreqqusat atuutilersinneqannginnerini Namminersorlutik 
Oqartussanit aalajangersarneqaqqaassapput. 
 
Teknikkimkut Avatangiisinullu ataatsimiititaliami suliap suliarinera 
Teknikkimkut Avatangiisinullu ataatsimiititalip decembarip 6-ani 2010-mi ataatsimiinnermini 
qimmeqarnermi qitsuuteqarnermilu 2010-mi ileqqoreqqusat akuersissutigivai. 
 
Innersuussut 
Teknikkimut Avatangiisinullu ataatsimiititaliap kommunalbestyrelsimut innersuussutigissavaa,  
 
Qimmeqarnermi qitsuuteqarnermilu 2010-mi ileqqoreqqusat akuersissutigineqassasut. 
 
Aalajangiineq 
Innersuussutigineqartoq akuersissutigineqarpoq. 
 
Ilanngussat 
1. Qimmeqarnermi qitsuuteqarnermilu 2010-mi ileqqoreqqusat. 
2. Qimminut qitsunnullu tunngasuni akigititanut assersuut. 

Imm. 22 Qeqqata Kommuniani qummoroortaatinik tuniniaasarneq atuisarnerlu pillugit 
maleruaqqusaq 

Journalnr. 85.00.01 

Tunuliaqutaq 
Sisimiut Kommuneat qummoroortaatinik tuniniaasarneq, atuisarneq sanasarnerlu pillugit 
maleruaqqusaqarnikuuvoq. Maniitsup Kommunea taakkununnga tunngasumik 
maleruaqqusaqarnikuunngilaq. Qeqqata Kommuniani maleruaqqusassamut 
siunnersuusiortoqarnikuuvoq. 
 
Maleruagassatigut tunngavissaq 
Qummoroortaatinik toqqortaqartarneq pillugu Namminersornerullutik Oqartussat nalunaarutaat nr. 
19, 9. december 2004-meersoq. 
 
Pissutsit atuuttut 
Siunnersuut Ineqarnermut, Attaveqarnermut Angallannermullu Naalakkersuisoqarfimmut Kalaallit 
Nunaannilu Politimesterimut oqaaseqarfigisassanngorlugu nassiunneqarnikuuvoq. 
Naalakkersuisoqarfimmiit oqaaseqaat ilanngunneqareerpoq, Politiinilli suli akissuteqartoqarani. 
 
Aningaasaqarnikkut allaffissornikkullu kingunerisinnaasai 
Kinguneqartitsissanngilaq. 
 
Qullersaqarfiup oqaaseqaatai 
Oqaaseqaatitassaqanngilaq. 
 
Allaffeqarfiup naliliinera 
Akuerisaasumik qummoroortaatinik tuniniaasinnaanerup piffissaligaasumik sivisussuseqarnissaani 
aalajangersaanissamut maleruaqqusaqarnissaq pisariaqarpoq. Maleruaqqusap piffissami sivikitsumi 
atuuuttarneratigut (ukiutoqqap nalaani ullut 7-it), ukiutoqqap nalaani qummoroortaatinit 
akornusersorneqartarnerit killilersimaarneqassapput. 
 
Teknikkimkut Avatangiisinullu ataatsimiititaliami suliap suliarinera 
Teknikkimkut Avatangiisinullu ataatsimiititalip ferbruaarip 1-ani 20111-mi ataatsimiinnermini 
maleruaqqusaq akuersissutigivaa. 
 
Innersuussut 
Teknikkimut Avatangiisinullu ataatsimiititaliap kommunalbestyrelsimut innersuussutigissavaa,  
maleruaqqusaq akuersissutigineqassasoq. 
 
Aalajangiineq 
Oqaluuserisassanit peerneqarpoq. 
 
Ilanngussaq 
1. Maleruaqqusamut siunnersuut. 

Imm. 23 Ulluunerani paaqqinnittarfiit ammartarnerisa matusarnerisalu 
allanngortinneqarnissaanik qinnuteqaat 

Journalnr. 44.00 

Tunuliaqutaq 
Ukiorpaalunni ulluunerani paaqqinnittarfiit nal. 06.45 ammartarput, 17.15-ilu matusarlutik. 2009-mi 
juunip qaammataani meeqqerivinni pisortat ataatsimiinnerini paasissutissiissutigineqarpoq, 
ulluunerani paaqqinnittarfiit taamatut ammasarnerat fabrikkimi sulisartunut arfineq-marlunut 
suliartortartunut neqeroorutitut 1990-ikkunni atuutsilerneqarsimasoq. 
Ulluunerani paaqqinnittarfiit ammasarnerat suli taamaappoq, Sisimiut Kommunianilu 
ukioqanngitsuniit arfinillit tikillugit ukiulinnut paaqqinnittarfinni tamani ileqqoreqqusassani suli 
allassimalluni. 
 
Inatsisitigut tunngavigisaq  
Meeqqanut suli atualinngitsunut perorsaanikkut inerikkiartuutaasunik ulluunerani 
neqerooruteqartarneq pillugu Inatsisartut peqqussutaat nr. 10, 5. december 2008-meersumi 
toqqaannartumik ammasarfiit allaqqanngillat. 
Ulluunerani paaqqinnittarfiit pilersinneqartarnerannut, ilusilersorneqartarnerannut, siulersornerannut 
ingerlanneranullu ilitsersuutimmi imm. 3 ”Aqutsineq”-mi allaqqavoq ”Paaqqinnittarfik 
ileqqoreqqusaqassaaq kommunalbestyrelsimit akuersissutigineqartunik, ileqqoreqqusallu makkua 
pillugit aalajangersakkanik imaqassallutik:….”- ammasarfiit”. 
 
Pissutsit atuuttut 
Maanna ulluunerani paaqqinnittarfinnit tamanit paasissutissiissutigineqarpoq, ammartarnera 
matusarneralu amerlanngitsunik atorneqartarmat imminut akilersinnaajunnaarsimasoq, ilami meeqqat 
aatsaat arfineq-marlunngoreeraangat aggiunneqartarsimapput, tallimanngunngitsorlu aaneqartarlutik. 
Maannakkut ammarneranit meeqqat aggiunneqartartut matuneranilu aaneqartartut tassaanerupput 
ulluunerani paaqqinnittarfinni sulisut ammaasussat imaluunniit matusisussat meeraat. Taamaattumik 
ataatsimiititaliamut qinnutigineqarpoq, ulluunerani paaqqinnittarfiit ammartarnerat arfineq-marlunut, 
matusarneralu tallimanut allanngortinneqassasut. 
Angajoqqaat TAMARMIK apeqqutinik akisassanik tunineqarnikuupput. Ulluunnerani 
paaqqinnittarfinni meeqqanit 634-nit atuisunit akissuteqaatit 248-t tiguagut. 
Ammartarnerata allanngortinneqannginnissaanik kissaateqartut 34-upput, ammartarneratalu 
matusarneratalu allanngortinneqarnissaanik kissaateqartut 210-ullutik. 
Ammasarnerata allanngortinneqannginnissaanik kissaateqartut amerlanersaat tassaapput ulluunerani 
paaqqinnittarfinni sulisut paaqqinnittarfimmiittuutillit. Taamaattumik ulluunerani paaqqinnittarfiit 
ammasarnerisa allanngortinneqarnissaa angajoqqaanit amerlanerusunit ajorineqannginnissaa 
naatsorsuutigaarput. 
 
Aningaasaqarnikkut allaffissornikkullu kingunerisinnaasai 
Akissarsiat tungaatigut sipaaruteqarfiussaaq, unnuaaneranimi tapit ualikkut tallimanut aallartittarput. 
Sipaarutigineqarsinnaasut ukiumut 30.000 koruunit missaanniissapput. 
Akissarsialeriffiup ilisimatitsissutigaa, ulluunerani paaqqinnittarfinni sulisunut unnuakkut tapissaasa 
suliarineqarnerat annerusumik suliaqartitsisarmat, taakku atorunnaaraluarpata allaffissornikkut 
suliatigut oqilisaaffigineqassallutik. 

Allaffeqarfiup naliliinera 
Ulluunerani paaqqinnittarfiit ullaakkut arfineq-marlunut ammartalissappata, ualikkullu tallimanut 
matusalissappata angajoqqaarpassuit eqqugaanavianngillat, maannakkummi ammartarnerat 
matusarnerallu ulluunerani paaqqinnittarfinni sulisunit paaqqinnittarfimmiittuutilinnit 
atorneqarnerusarmat. 
 
Allaffeqarfiup innersuussutaa 
Innersuussutigineqassaaq, ulluunerani paaqqinnittarfiit ammartarnerisa matusarnerisalu 
allanngortinneqarnissaanik qinnuteqaat ataatsimiititaliamit akuersissutigineqassasoq, inaarutaasumillu 
akuersissutigineqarnissaanut Kommunalbestyrelsimut ingerlateqqinneqarluni. 
 
Ilinniartitaanermut Kulturimut Sunngiffimmullu ataatsimiititaliami suliap suliarinera 
Ilinniartitaanermut Kulturimut Sunngiffimmullu ataatsimiititaliap januaarip 17-ani 2011-mi 
ataatsimiinnermini allaffeqarfiup innersuussutaa akuersissutigivaa. 
 
Ataatsimiititalialli kissaatigaa, Akuleriisillugu meeqqerivik ataaseq sivisunerusumik ammasarnissaa 
periarfissaqarnersoq misissuiffigineqassasoq. 
 
Siunissami eqqartorneqartariaqarpoq, anguniarneqassasoq meeqqat sivikinnerusumik 
meeqqerivimmiittarnissaat 
 
Imm. Kommunalbestyrelsemut ingerlateqqinneqassaaq. 
 
Innersuussut 
Kommunalbestyrelsimut akuereqqullugu innersuussutigineqassaaq,  
ulluunerani paaqqinnittarfiit nal. 07:00-miit nal. 17:00-imut ammasalissasut 
 
Aalajangiineq 
Innersuussutigineqartoq akuersissutigineqarpoq. 
 
Akuleriisillugu meeqqerivik ataaseq sivisunerusumik ammasarnissaa periarfissaqarnersoq 
ataatsimiititaliamit misissuiffigineqassaaq. 
 
Karl Davidsen aalajangiinermi aalajangeeqataanngilaq, sipaarutigineqarsinnaasut ukiumut 30.000 
koruunit annikigigamigit. 
 
Ilanngussat 
1. ”Angajoqqaanit akissuteqaat” eqitsit. 
2. Ulluunerani paaqqinnittarfiit ammasarnerat pillugit ulluunerani paaqqinnittarfiit nalunaarusiaat. 

Imm. 24 Imigassanik nioqquteqarsinnaanermut qinnuteqaat – Sisimiuni Kiosk Aku9, B-
426, Aqqusinersuaq 39 

Journalnr. 70.06.00 

Tunuliaqutaq 
Oktoberip 22-ani 2010-mi Bitten Høegh-Dam imigassanik aalakoornartortalinnik nioqquteqarsin-
nanermut akuersissummik Kiosk Aku9-mut, B-426 Aqqusinersuaq 39, Sisimiuniittumut qinnuteqar-
poq. 
 
Maleruagassatigut tunngavissat  
Imigassanik aalakoornartortalinnik nioqquteqartarneq sassaallertarnerlu pillugit Inatsisartut inatsisaat 
nr. 11, 11. november 2000-imeersoq. 
Inatsimmi kapitali 2 naapertorlugu imigassanik aalakoornartortalinnik kimittuunik kimikitsunilluun-
niit nioqquteqassagaanni sassaalliissagaanniluunnit akuersissummik pigisaqarnissaq piumasaqaa-
taavoq, soorluttaaq inimut ininulluunniit aalajangersimasunut tunngatinneqartumik akuersissut 
kommunalbestyrelsimit tunniunneqartussaasoq. 
 
Pissutsit atuuttut 
Sisimiuni Teknikkimut Avatangiisinullu Immikkoortortap decembarip 16-ani 2010-mi Aqqusinersuaq 
39-ip kioskitut atorneqarnissaanut nunaminertamik atugassiivoq, illullu allannguutissai kingu-
sinnerpaamik juunip 1-ani 2011-mi naammassineqarnissaat piumasaqaatigalugu decembarip 29-ani 
2010-mi illumik atuisinnaanermut akuerissut tunniunneqarluni. 
 
Innersuussut 
Kommunalbestyrelsimut akuereqqullugu innersuussutigineqassaaq, Bitten Høegh-Dam Sisimiuni 
Kiosk Aku9, B-426-mut illumik atugassiinermiit ukiuni pingasuni atuuttussamik akuersissummik 
tunineqassasoq, illumik atugassiineq sanaartornermut oqartussaniit akuerineqarsinnaappat. 
 
Aalajangiineq 
Taasinermi innersuussutigineqartoq akuersissutigineqarpoq 
 
9-t akuersisut (Atassut, Siumut) 
5-it akerliusut (Inuit Ataqatigiit) 
 
Ilanngussaq 
Ilanngussaqanngilaq 

Imm. 25 Imigassanik kimittuunik kimikitsunillu sassaallernissamut akuerineqarnissaq 
pillugu qinnuteqaat – Maniitsup Katersortarfia 

Journalnr. 70.06.00 

Tunuliaqutaq 
Maniitsup Katersortarfia januarip 11-ani 2011 imigassanik kimittuunik kimikitsunillu 
sassaallernissamut akuerineqarnissaq pillugu qinnuteqarput, tunngavilersuutigaat 
ataqatigiinnerunissaq, amerlanerusunik sammisassaqartitsisarnissaq, isertitat amerlippata sulisut 
ilanissaat anguniarneqarpoq. 
 
Maleruagassatigut tunngavissat  
Imigassanik aalakoornatortalinnik nioqquteqartarneq sassaallertarnerlu pillugit Inatsisartut inatsisaat 
nr. 11, 11. november 2000-imeersoq. 
 
Inatsisimi kapitali 2 §4 imm. 5-imimi allaqqavavoq, peqatigiiffiit, klubbit il.il. imigassanik 
aalakoornartortalinnik kimittuunik kimikitsunilluunniit sassaallernertut ittunik ingerlatsisut 
imigassanik aalakoornatortalinnik nioqquteqarsinnaanermut/sassaallersinnaanermut akuersissummik 
peqassapput, imm. 6-imi allaqqavoq peqatigiiffiit, klubbit il.il. aalajangersimasunik iniutillit sapaatillu 
akunneranut ataasiaannaratik ammatitsisartut, feriarnerup nalaani matoqqatitsinerit 
eqqaassanngikkaanni, imigassanillu aalakoornartortalinnik kimittuunik kimikitsunilluunniit 
akiliuteqartitsillutik sassaallertartut imigassanik aalakoornartortalinnik 
nioqquteqarsinnaanermut/sassaallersinnaanermut akuersissummik peqassapput. Tamanna atuuppoq 
peqatigiiffiup klubbiluunniit nammineq ilaarsortaannai sassaallerfigineqartaraluarpataluunniit. 
 
Pissutsit atuuttut 
Aatsaat katersortarfik/peqatigiiffik-miit imigassanik sassaallersinnaanermut qinnuteqartoqarpoq. 
 
Aningaasaqarnikkut allaffissornikkullu kingunerisinnaasai 
Soqanngilaq. 
 
Allaffeqarfiup naliliinera 
Katersortarfiit atorneqartarput soorlu bingo, innuttaasunut ataatsimiisitsinerit, inuinnaat fiisterneri,  
peqatigiiffiit fiisterneri, qinersivittut il.il. 
 
Katersortarfik imerniartarfittut neriniartarfittullu sanaajunngimmat, allaffeqarfiup nalilerpaa 
qinnuteqaat akuerineqassanngitsoq. 
 
Innersuussut 
Qinnuteqaat itigartinneqassasoq, innersuussutigineqarporli massakkutuut ataasiaannartumik 
akuersissummik qinnuteqartassasut. 
 
Aalajangiineq 
Innersuussutigineqartoq akuersissutigineqarpoq. 
 
Ilanngussaq 
1. Maniitsup Katersortarfiata qinnuteqaataa. 



Kommunalbestyrelsip februaarip 24-ani 2011-mi ileqquusumik ataatsimiinnerata 01/2011-p 
imaqarniliornera 

                                                                                 Qeqqata Kommunia 
 

56 
 

Imm. 26  Tamalaat 

Ane Marie Scmidt Hansen (IA). Kommunip inissiaataani dekoderit pillugit apeqqutaanut borgmesteri 
akissuteqarpoq. 
 
Godmand Rasmussen (A) 
1) Sivdleκ pillugu – kommunalbestyrelsimi oqaluuserisassaanngitsoq nalunaarutigineqarpoq. 
2) Innaallagissap akitsornera pillugu suliaq ingerlasoq borgmesterimit nalunaarutigineqarpoq. 
3) Imm. 14-ip eqqartornerani Ilaqutariinnermut pisortap ilaanissaa. 
  

 


